
satoe machin. Dari pagi orang bangoen tidoer sam-

ISCoo\0RD pe malem orangtidoer, soeda itoe-itoe djoega seha-

PR o ; ri-hari, pegi bertetamoean atawa trima tetamoe laen
tiada. Tetapi akoe poenja kasoeka-an ia itoe: Akoe
soeka maoe djadi toekang maen di komedi, menjanji,
tida oesah bergantoengan sama orang laen, akoe
soeka bediri sendiri bikin apa akoe soeka. Boewat
apa akoe tinggal, aken soepaija dia orang tjom-
blangin akoe lagi sama orang laen? Barangkali sa-
ma toewan de Braij. Ach, djangan, Louise djangan,
apa jang kedjadian ini malem, bole akoe ambil bob-
wat lantaran. Akoe tida tjari, akoe tida ada, tetapi
Allah ta-ala jang brihken hal jang baroe kedjadian
ini, ia itoelah lantaran besar, maka akoe trima dengan
girang.”

,Apa angkau sampe keras ati dan sampe brani?”
bertanjalah nona Louise pada Eugenie?

»Apa angkau kenal baroe sama akoe? Ajo Louise,
lebi baek biar kita omong dari laen-laen hal.

,Dari itoe kreta post?”

oAch itoe soeda tiga hari di beli.,”

»Apa angkau soedah soeroe bawa di mana dia
misti toenggoe sama kita?”

,‘Jﬂ.."

,Kita poenja soerat-soerat pas djalan?”

»Ada di sini, soeda sedia.”

Eugenie boeka itoe soerat dengan sabar serta di
batjanja:

,Toewan Leon d’ Armillij, oemoer doewa poeloe
taon, pentjarian toekang maen tetaboehan (mijogo)
ramboet dan mata itam, pegi berdjalan bersama-
sama soedaranja.”

Monte Christo d ¥ 11

oAch inilah betoel sekali! Siapa soeda toeloeng
padamoe, aken kasi ini soerat pasdjalan?”

Koetika akoe minta soerat-soerat pertoeloengan dari
toewan Monte Christo, aken soepaija akoe bole di
trima di roemah komedi Opera di Napels dan Ro-
me, maka akoe soeda bilang padanja, jang akoe koe«
watir sanget, aken berdjalan sendirian, akoe sa-orang
perampoewan; dia mengarti betoel soesahkoe, maka
itoe ia toeloeng sama akoe, aken dapet satoe soerat
pas djalan boewat orang laki-laki, liwat doewa hari,
akoe trima ini soerat dan itoe perkata-an sama soe-
data perampoewannja, ia itoe akoe jang tamba-in.”

,Na! kaloe begitoe,” berkata Eugenie dengan gi-
rang apa maoe lagi, soedah tida laen, tjoema pak-pak
barang sadja, tadinja akoe kaloe djadi kawin, akoe
brangkat di hari kawin, tetapi sekarang biarlah akoe
brangkat doewa tiga ari lebi doeloe. €

pAai, Eugenie baik ingat doeloe”.

»0, akoe soedah sampe ingat. Boekan akoe soedah
bosen tinggal di sini tida laen dengar harga oewang
oentoeng-roegi dan laen-laen. Boekan itoe jang akoe
kahendaki, akoe maoe ka mardika-an bole bikin apa
soeka, menjanji, pegi ka sana-sini, menoeroet kita
poenja maoe sendiri. Na, itoelah baroe akoe soeka.
Tjoba liat Louise brapa banjak kita poenja oewangf”

Louise ambil dari medja toelis ketjil, satoe boeng-
koesan pake slottji, jang di boekanja dan di itoeng-
nja ada doewa poeloe tiga oewang kretas. Maka
katanja: ,Kita ada poenja doewa tiga riboe roepiah.*

oKita poenja emas inten, moetiara dan laen-laen
ja sebegitoe djoega banjaknja,* berkata BEugeni.

Ach kita orang kajalah dengan ampat poeloe lima
riboe roepijah, kita bole idoep seperti radja doewa
taon lamanjs, dan kaloe kita maoe idoep ketjilan

sedikit dari radja, kita bisa tinggal senang ampat taon
lamanja, tetapi belon sampe liwat anem boelan, kita
poenja kekaja-an soedah berlipat ampat lima. Ang-
kau mentjari oentoeng dengan maen piano, dan akoe
dengan menjanji. Ajolah, baik angkau, Louise, djaga
dan simpen itoe oewang, nanti akoe jang simpen itoe
peti ketjil jang terisi emas inten, kaloe salah satoe
ilang tida ilang semoewa. Ajo, mana koffernja biar
lekas-lekas ajo mana itoe koffer #*

»Toenggoelah sabentaran, berkata Louise sembaring
pasang koeping di moeloet koentji pintoe kamarnja
njonja Danglars.

»Apa jang angkau takoetin P

»Eh, djangan sampe orang pregokkin sama kita.”

»Pintoenja kan terkoentji.”

»Abis, kaloe orang titahken kita boeka pintoe?”

»Orang boleh ketok pintoe, tetapi kita tida boekain.”

Astaga Eugeni, angkau soenggoe berhati laki-laki.”
Kedoewa nona-nona sekarang lagi begijat isi itoe
koffer dengan segala barang-barang, jang perloe di
pake di djalanan. _

»Na baiklah,” berkata Eugenie, selagi akoe ganti
pakejan, maka angkau jang toetoep dan koentji itoe
koffer.”

Louise tékén itoe koffer sakoewat-koewatnja sama
tangannja jang ketjil poeti, tetapi tida maoe ketoetoep.

yJa, akoe tida bisa toetoep, akoe tida koewat,”
berkatalah Louise, - tjoba angkau sadja jang kontji
Eugenie!” : .

.pAch ja benar,” berkata Eugenie, ,akoe memang -
jang koewat dan angkau kasian si lemas.

Hugenie tékén itoe kopper sama dengkoelnja, lan-
tas ketoetoep dan bole di kontji. b

Koetika semoewa soeda selesih, Eugenie boeka .

latji medja jang ia pegang kontjinja, abis di kaloe-
warkennja satoe tjala tebel jang terlapis kapas,

Angkau liatlah Louise, akoe ingat semoewa, di da-
lem ini tjala berlapis kapas, tentoe angkau tida nan-
ti berasa dingin.

»Na, abis, angkau sendiri Eugenie, apa angkau
pake boewat menahan dingin. :

»Akoe P na, ini pakejan laki-laki jang akoe pake,
laen poela, apa angkau tace dengar akoe mengadoe
kadinginan atawa laen P*

wApa angkau ganti pakejan di siniP*

»98, soeda tentoe,*

»Abis apa angkau ada sampe tempo?*

Ach djanganlah takoet! Sa-antero ini roemah ka-
palanja bingoeng, kerna barang jang soedah kadjad:an.

yBetoel angkau bikin senang atikoe.*

»Ajo toeloeng akoe.*

Dari itoe latji medja djoega jang Eugenie tadi
kaloewarin itoe tjala, maka ia kaloewarin sekarang
satoe pakejan orang laki-laki, jang tjoekoep, seperti
sapatoe laarsnja, ada kraag leher, ada dasi, se-
moewa salengkepnja. Laen dari itoe, ada pakejam
sari-sari, tida banjak tetapi sampelah.

Abis Eugenie berpake dengan lekas sekali, seperti
orang jang memang soeda biasa berpake pakejan laki-
laki. Eugenie pake sepatoe laars dan tjelana, pake dasi,
rompi dan djas jang bagoes doedoek di badannja, hing-
ga potangan badannja mendjadi terlebi tjakep lagi.

»Astaga!“ berkata Louise, ,angkau poenja roepa
soeda tida bedanja dari pada anak djedjaka moeda,
tetapi ini ramboet jang begitoe gemoek dan bagoes
itam, apa boleh masoek di semboeni-in di dalem topi?

wAch itoe gampang, tjoba liat sadja,* berkatalah
Eugenie,

Sembaring berkata begitoe, Eugenie pegang ramboet-
nja dengan taogannja jang kiri, tetapi ramboetnja
begitoe tebel ia tida bisa genggem; dengan tangan-
nja jang kanan, ia pegang goenting besar dan de-
ngan sabentaran sadja, itoe ramboet soeda koetoeng,
ramboetnja djatoh ka tanah. :

Koetika soeda ia potong sabagian ini, maka ia
potong teroes. Louise morasa saijang kenapa ramboet
begitoe bagoes misti di potong, katanja: ,Ja saijang

‘Eugenie, saijang ramboet begitoe pandjang dan tebel.*

wAch, akoe sih rasa akoe poenja roepa lebih
bagoes sekarang dari tadi seratoes kali?* berkata
Eugenie jang kepalanja sckarang soeda seperti ka-
palanja toewan-toewan.

»U, memang. Eugenie angkau orang tjakap, tjan-
tik dan bagoes sekali berkata Louise, biar bagi-
mana djoega angkau maoe berpake, bersisir ramboet

soedah tida bedahnja angkau tinggal bagoes-bagues

djoega. Tetapi sekurang kamana kita pegi 14

»Kaloe angkau maoe, mari kita pegi ka Brussel
sadja, ini tempat paling dekat di loewar batas, nanti
dari Brussel kita pegi ka Luik, Aken, Henegouwen
Straatsburg, teroes ka Zwitserland liwat goenoeng
St. Gothard sama kreta upi baroe masoek di Italia;
apa baik tida begini?*

,0, ja baik sekali.

»Apa angkau pandang Louise P

nAkoe pandang roepamoe soenggoe tjakep, orang
tentoe kira di pegri laen, jang angkau bawa lari
sama akoe.* '

»Na, apa tida bagoes, orang djadi t da bisa kenalin.

Djangan kira ini kadoewa nona-nona bersedihan
ati, malahan kadoewa-doewanja pada tertawakan, sem-
baring membikin beres kamar jang teradoek-adoek

itoe, sebab dia orang bersedia-sediaken aken berlari
sebentar. Kamoedian, sasoedahnja marika itoe boe-
noeh lampoe doewa-doewa, lantas ia memboeka pintoe
dengan ati-ati sembaring pasang koeping betoel.
Eugenie berdjalan lebi docloe dengan menenteng
koffer dengan sabelah tangan, sedang nona Louise
tida bisa gerakin itoe koffer dengan kadoewa tangannja.
Di ampir-ampir sitoe, di kebon sepi, soenji seka-
li, tjoema kadengaran lontjeng pockoel doewa blas.
Pendjaga pintoe masih ada di tempat tidoer. Euge-
nie dateng dekat dengan pelahan-pelahan, maka di
liatnja itoe orang sedang enak-enak tidoer di korsi-
nja. Eugenie lantas adjak sama Louise berdjalan le-
bi djaoeh, ia ambil lagi itoe koffer jang dia lepas-
ken boewat sabentaran, abis kadoewa-doewanja ber-
djalan teroes sampe di pintoe loewar. Sampe di sini,
Eugenie soeroeh l.ouise bersemboeni doeloe di po-
djokan pintoe, soepaija kaloe sandenja itoe pendjaga
pintoe mendoesin, dia tjoema dapet liat satoe orang
sadja. Soeda begitoe Eugenie bediri di terang dam
sembaring mengetok pintoeia berkata: ,,Ajo boekal
Betoel sebagimana di kiranja Eugenie, maka si
pendjaga pintoe bangoen dari korsinja, ia madjoe
doea-tiga tindak boewat liat siapa jang dia kasi ka~
loewar; tetapi dari sebab dia liat saorang anak moeda,
jang tida sabaran memoekoel-moekoel tjelananja sa-
ma toengket rottannja, maka lantas dia boeka-in pin-
toe. Apabila pintoe terboeka, maka Louise lolos ka-
loewar - teroes kadjalan besar, abis Eugenie -djalan
kaloewar, atinja ada berkoewatir sedikit, tetapi tjoe=
ma sabentaran sadja. Saorang koeli jang liwat di
tahan olehnja di soeroeh pikoel itoe koffer. Koeti-
ka itoe doewa nona-nona soedah bilang pada itoe
orang pegi kadjalanan la Victorie nommor 26, maka dia

orang tceroetin berdjalan dari blakang dan Louise
poenja ati djadi brani; Eugenie tida ada takoet apu-apa.

Orang sampelah pada nommor jangdi seboet tadi.
Eugenie soerve itoe koeli taro koffernja di tanah, ia ka=
si oepahnja itoe orang, laloe soeroe dia poelang sadja
dan Eugenie ketok djendella roemah itoe. Ini roemah
di tempati oleh satoe njonja toeckang djoewal tjita~
tjita, maka ia soedah di tegorin memang lebi doeloe,
djadi dia masih bangoen dan belon tidoer.

»Njonja, njonja,” berkatalah Eugenie, ,soeroeh toe-
kang djaga pintoe pegi ambil itoe kreta dari roemah
kreta, abis soeroeh dia pegi di pangkalan pos boewat
pesan koeda di pos-pos-an. Ini lima franc boewat
oepahnja itoo orang.” :

oAai Engenie soenggoe akoe heran sekali bole
bilang akoe takoetin sama angkau.”

Itoe njonja memandang ka doewa orang moeda
itoe dengan moeka orang jang heran sekali, tetapi
dari sebab oepahnja doewa poeloe oewang emas
banjaknja, maka itoe dia tida bilang apa-apa. Ada
seperapat djam kamoedian, maka si pendjaga pintoe
poelang bersama-sama satoe koesir dengan koeda
jang lantas di pasang pada itoe kreta. Itoe koffer
di ikat di atas kreta.

Koesir bilang: ,Ini dia soerat pas, bilang sadja
dari mana toewan maoe djalan,”

Djawab Eugenie: ,Ambil djalan Fontainebleau,”
dengan soewara orang laki-laki.

»Eh, apa angkau bilang, Eugenie?” bertanjalah
Louise? ,,Fontaineblau ?

»Ach, akoe bilang sadja begitoe Fontaineblau,”
berkatalah Eugenie, ,ingat ini perampoewan dapet
dari kita doewa poeloe oewang emas, boewat toetoep-
moeloet, tetapi kaloe ada jang maoe kasi ampat poe-

loe oewang emas, tentoe dia tida nanti berdiam. Ka-
pan kita orang soeda sampe di djalan Boulevard baroe
kita bilang jang betoel kamana kita nanti pegi.”

Eugenie tida indjek lagiindjekan kreta, jang soe-
da di bikin seperti kreta tempat tidoer, ia masoek
doedoek di dalem dengen senang ati.

Maka katanja Louise: ,Eugenie angkau poenja
fikivan pandjang.”” Abis ia doedoek djoega di dalem
kreta di sebelahnja Eugenie.

Kreta berlari dengen keras, kira-kira saperapat
djam lamanja teroes pintoe hek djalan besar Saint
Martin.

,Na, baroelah sgnang sedikit,” berkatalah Louise,
sekarang kita soedah ada di loewar kota Parijs.”

,Ja, memang. ,Apa sekarang ketamoe, apa tida ba-
goes boewatankoe, aken bawa lari padamoe dengen
begini gampang "

,Ja, betoel, dengen gampang angkau bawa lari
sama akoe.” berkatalah Louise. Abis kreta berdja-
lan teroes ka djalananla Villette. Toewan Danglars
soeda tida ada poesja anak lagi.

LXXIL.
ROEMAH MAKAN
LONTJENG dax KOED A.

" Sekarang biarlah kita tinggalin doeloe nona Dang-
lars bersama-sama temannja, jang lagi berkreta pegi
ka Brussel, dan Kita liat apakah djadinja sama An-
drea Cavaleanti, jang mendadak-dadak di tjegah da-
lem peroentoengannja.

Andrea Cavaleanti kendatipoen masih moeda, ma-
ka ia saorang djedjaka pinter dan tjerdik. Kerna itoe
poen, apabila di liatnja jang ada alamat tida baik di
dalem itoe kamar di mana dia ada, maka dia lantas
moendoer kapintoe, masoek kadalem kamar jang lain,
aken mengilangken dirinja. Soewatoe hal jang kita
tida bole loepakan ‘aken tjerita, ia itoe: Andrea sem-
bari djalan mengilangken dirinja, maka dia liwatin
kamar tempat bingkisan-bingkisan orang kawin itoe
di taroken aken di liat tetamoe-tetamoe. Bebrapa
banjak mas intan, barliant perihasan boewat kepala,
dada dan laen-laen, jang satoe terlebi endah-endah-
pja dari pada jang laen.

Setelah Andrea sampe di sini, maka lantas dia am-
bil segala barang-barang jang besar harganja, per-
boewatan ini, soewatoe tanda jang Andrea boekan sa-
dja saorang jang pinter den tjerdik, tetapi iapoen
saorang jang pandjang dan dalem pikirannja. Dengan
barang-barang ini jang ada di tangannja, maka Andrea
merasa dirinja banjak enteng, hingga ia bisa lompat
kaloewar dari djendela dan tida ketangkep oleh itoe
soldadce-soldadoe policie.

. Memang Andrea saorang koewat dan badannja
tida kakoe, ia berdjalan ada seprapat djam lamanja
dengan tida di ketahoewinja kamana aken pegi dari
tempat itoe di mana ia soeda ampir ketangkep.
Kaloewar djalan Mont Blane, ia sekarang sampe di
oedjoeng djalanan Lafajette, ia berdjalan begitoe se-
perti ada jang tarik-tarik padanja, aken pegi ka pintoe
kota; memang maling-maling poenja fikiran begitoe,
tida laen sabole-bole kaloewar dari kota sadja doeloe

di mana ia tentoe di tjari, baroe fikirin aken pegi -

ka laen tempat.

Di oedjoeng djalan itoe, ia bediri bersengal-sengal.
Ia sendiri-diri, di sebelah kirinja, ia itoe pager dari
St. Lazare, di sebelah kanannja ia itoe kota Parijs.

»Apakah nacibkoe ini?” bertanjalah ia di dalem
hati. ,Tida, akoe tida panti kena di tangkep kapan
akoe ada terlebi lekas dan tjepat dari akoe poenja
moesoeh. Akoe poenja oentoeng bole di tentoe-in
kaloe antara akoe dan orang-orang jang memboeroe
akoe ini, ada djalanan jang berpoeloe riboe meter
pandjangnja.”  liida sebrapa djaoce dari Poissonier
dia dapet liat satoe kreta kosong, koesirnja enak-
enakan isep roko, berdjalan kaSaint Denis, roepanja
tempat itoe koesir biasa mondok sari-sari.

»Hola! koesir!” bertereaklah Benedetto.

»Apa kabar toewan?” bertanjalah koesir itoe.

»Lioe poenja koeda soedah tjapé ?”

»1japé?” bole djadi, tapi antero hari dia tida
bekerdja satoe apa. Ampat tarikan dan oepah se-
soekoe, djoembla toedjoe soekoe, akoe misti bawa
poelang sepoeloe.

»Apa loe maoe dapet doewa poeloe franc, jang
ada di dalem tangankoe? :

nAstaga dengan segala soeka ati, doewa poeloe

franc boekan sedikit oewang! Tetapi apa akoe mis-
ti bikin boewat dapet itoe doewa poeloe frane, tjo--
balah toewan bilang.”

20! gampang sekali, kaloe koedamoe tida ketjapéan.”

»Wah! toewan djangan selempang, larinja baek,.
tetapi kemana akoe misti pegi.”

»Pegi ke toedjoehnja Louvres.”

»Ha! akoe tace.”

pJa: Akoe sebole-bo'e misti dapet soesoel akoe
poenja temen, besok pagi akoe maoe menembak:
bersama sama dia di ampir-ampirnja Chapelle-en-
Serval. Dia fadinja misti toenggoe sama akoe di
sini dengen kretanja sampe setengah doewa blas,
sekarang soedah poekoel doewa blas, bahna kesal:
menoenggoe, maka dia soedah brangkat sadja sen
diri-an,”

»Ja, bole djadi.”

»Ljoba, apa loe tida maoe tjoba soesoel sama dia P

»Baik sekali, akoe maoe tjoba.”

pLetapi begini, kaloe kita sampe di Bourg, kita-
belon dapet soesoel sama dia, loe nanti dapet doewa.

eloe franc, dan kaloe sampe di Louvres kita tida
etemoe sama dia, soedah latjoer, tetapi loe dapet-
tiga poeloe franc.”

»Abis kaloe kita ketemoe sama dia?”

»Aa! kaloe kita ketemoe sama dia, tentoe loe da-
pet ampat poeloe franc,” tadinja Andrea ada bimbang-
sedikit, tetapi dia merasa sendirinja, jang misti:
berdjandji apa-apa, soepaja itoe koesir maoce tarik
sama dia, dan kendati poen ia berdjandji sebrapa.
banjak djoega, ia tentoe tida oesah bajar sabegitoe,.
sebab ia tentoe tida nanti ketemoe temannja.

»Nal baiklah, djadi!” berkata koesir. Naik soedah,.
ajo madjoe!”

Andrea naik dalem itoe kreta jang di bawa lari
“koeda seperti angin kerasnja liwat St. Martin teroes
ka Lavillette.

Andrea memang taoe, jang dia ini ambil djalan
-pegi ka bilangan negri Nederland, dan beratoes-ratoes
kreta liwat di sitoe jang di tjat idjo, kerna itoe,
kapan dia tanja orang-orang jang ada di djalan ata-
wa waroeng-waroeng  jang masi terboeka, apa dia
orang tida dapet liat kreta tjat idjo pake koeda me-

rah, maka orang semoewa bilang, ja memang ada, *

-orang baroesan liat ada jang liwat seperti di kata-
ken toewan jang menanja, belon brapa djace, Kre-
tanja djalan teroes tida djoega ketemoe. Kaloe ke-
‘temoe, bockannja jang di tjari.

Sekali kretania Andrea sendiri di liwatin oleh lain
kreta, pake doewa koeda jang berlari keras, seperti
‘kreta post.

»Aai!” berkata Cavaleanti, tjoba akoe beroentoeng
ada kreta sama koeda jang begitoe keras larinja dan
soerat pas jang di pegang”oleh jang doedoek di sitoe,
“tentoe akoe ini bebas.” Maka Andrea tarik napas
pandjang, seperti orang soesah.

Kreta post jang liwat, ia itoe kreta jang memba-
wa nona Danglars dan nona d’ Armillij.

»Ajo, ladjoe koesir, ladjoe !” berkata Andrea ,tida
lama lagi djoega kita soedah soesoel padanja.

»Maka kasian, itoe koeda lari lagi sakoewat koe-
watnja, dan sampe di Louvres itoe koeda mandi ka-
ringat dan badannja kaloewar asep.

Maka katanja Andrea: ,Ach, soedah, akoe liat
jang akoe tida bisa soesoel lagi sama akoe poenja
teman, atawa koedamoe barangkali djato mati di
-ljalanan. S

Kerna itoe, lebi baik akoe tinggal sadja di sini.

Trimah ini oepahmoe tiga poeloe franc, akoe pegi
menginap di roemah makan ,Koeda Merah” dan.
dari sitoe akoe nanti maik kreta lebi djaoeh.

Selamat djalan sobat!”

Andrea kasi pada si koesir anem ringgit Pras-
man dari lima frane, laloe belompat kaloewar dari
kreta, '

Si koesir dengan amat girang, ia kasi masoek itoe-
oewang di kantongnja, abis ia poelang djalan pela-
han-pelehan balik ka Parijs lagi. Andrea melaga
masoek kadalem roemah makan ,Koeda Merah”,,
tetapi koefika ia bediri sabentaran di moeka pintoe
jtoe roemah makan, ia dengar soewara kreta itoe:
soedah djace, maka ia berdjalan lagi ealekas-lekasnja.
Ia berdjalan begitoe sampe doewa djam lamanja.
Setelah begitoe ia doedoek-doedoek di ampir la Cha--
pelle-en Serval jang dia maoce pegi-in tadi.

Ja berdiam itoe boekan dari sebab tjapenja, ia.
fikir perloe misti doedoek diam-diam, aken fikirin,
djalan jang baik, ia misti bikin akal javg baik.
Naik kreta diligence (seperti trem koeda), soedah.
tida bisa, kreta post tida bole dapet, sebab tida ada
soerat pas. Tinggal di ini bilangan I’ Oise, ia itoe:
di dalem negri Frankrijk, dan di bilangan jang pa-
ling keras di djaga polisie, djoega tida bole boewat.
orang jang ada poenja perkara Crimineel, seperti
Andrea. Djadi ia doedoek di pipggir solokan, den-
gan menoendjang kepala sama tangan.

"Ada kira-kira sepoeloe menuut dia berfikir, maka.
ia angkat kepalanja. Ja soedah dapet fikiran.

Koetika ia lari tadi dari roemahnja toewan Dang--
lars, dia djoestoe ada sempat boewat ambil djas loe-
warnja dari kapstok, maka dari loewar pakean.
festanja ia pake itoe djas, Sekarang dia bikin kotor:

itoe djas loewarnja, soepaija kaliatan seperti dia dja-
 to di tanah penoeh deboe. Setelah soeda, ia pegi
ka Chapelle-ea-Serval, di mana dia bangoenin orang
. jang pegang roemah pemondokan. Ini orang boeka
pintoenja,

Maka berkata Andrea. Sobat, akoe pegi dari
Morte-Fontaine ka Senlis naik koeda, tetapi akoe
poenja koeda binal sekoenjoeng-koenjoeng ia kaget
dan melompat ka samping sampe akoe djato kira-kira

sepoeloeh tindak djaoehnja. Maka ini malem djoega °

akoe misti poelang ka Compiégne, kaloe tida akoe
poenja famllie di roemah tentoe r'boet koerang senang,
takoet dan koewatir, djangan akoe ada koerang apa-
apa; apa angkau tida bisa sewa'in akoe koeda toeng-
gang barang satoe?”

Memang orang toekang pegang pemondokan, biasa
ada piara koedadi istal, kendati baik atawa djahat,
tentoe ada. Orang jang pegang itoe pemondokan pang-
il toekang koedanja, laloe ia soeroe sela-in koeda
jang poeti, abis ia bangoenin anaknija, satoe sinjo da-
ri toedjoe taon, dia ini misti nack di koeda bersa-
ma-sama Andrea, soepaja kaloe Andrea soedah sampe,
maka itoe anak bisa bawa poelang lagi koedanja.

Andrea kasi doewa poeloe franc pada itoe oran
toekang pegang pemondokan, sembaring ambil doewit
dari kantong, maka Andrea kasi djato satoo kaartjis
nama. Adapoen kaartjis itoe, boekan dia poenja sen-
diri, hanja kaartjis nama sa-orang temannja dari Café
de Paris. Hingga itoe orang jang poenja roemah,
kootika Andrea soedah brangkat, kira soenggoe-
soenggoe jang ia sewah-in koedanja kapada Graafde
Mauleon, djalan Dominique, roemah nommor 25, se-
bab inilah namanja di atas kaartjis jang di poengoet
oleh itoe orang jang pegang pemondokan.

Itoe koeda poeti tida lari keras, tetapi djalannja
stap gantjang djoega, ia berdjalan tiga djam sete-
ngab, baroe dapet sambilan paal sampe di Com-
pitgne. Lontjeng soeda beboenji empat, koetika An-
drea sampe di aloen-aloen tempat kreta-kreta tam-
bangan brenti. Di Compiégne memang ada satoe
roemah makan nommor satoe, siapa-siapa jang soe-
dah tace menoempang disitoe, nistjaja tida loepa
bagoesnja dan enaknja tinggal di itoe roemah ma-
kan, Andrea doeloe, koetika ia djalan-djalan dari
Parijs, djoega soedah taoe menoempang di sitoe, dja-
di dia ingat itoe roemah makan jang pake nama
pLontjeng dan koeda.”

Ia tjari-tjari itoe roemah makan dengan peman-
dangnja, maka dengan terang lantera, baroe ia dapet
liat papan namanja itoe roemah makan;abis ia soe-
roe itoe anak ketjil poelang sama itoe koeda, ia
kasi present sedikit; setelah soedah, ia brani-in se-
dja ketok pintoe, ia fikir sampe besok pagi masih
ada tiga djam dan dalem halnjaini, soepaja djangan

- kala betah, maka dia misti ilangin tjapé badan-

nja, ia misti makan dan tidoer jang betoel, aken bi-
sa pegi lebi djaoceh lagi. Satoe djongos boeka-in
ia pintoe. :

pSobat,* berkatalah Andrea, ,akoe dateng dari
Saint Jean du Bois, di mana akoe di panggil makan,
akoe kira jang akoe bole dapet soesoel kreta diligence
jang liwat tengah malem disini; tetapi akoe soedah
pegi djalan-djalan di oetan, kesasar di sana sini,
sampe ampat djam lamanja. Tjobalah angkau kasi
akoe kamar jang manis jang mengadap kebon, abis
bawa-in akoe makanan sama satoe botol anggoer
Bordeaux.“

Ttoe djongos tida doega satoe apa-apa jang djahat,

sebab Andrea mengomong seperti orang baik-baik_,
ia isep tjeroetoe dan tangannija dia masoekin di
dalem kantong djasnja. Pakejannja tjakep, sepatoenja
bagoes dan roepanja baik serta di tjoekoer, pendeknja
orang tentoe bisa doega, jang dia itoe satoe toewan
dari ampir-ampir di sitoe, jang maoe poclang kema-
leman.

Selagi itoe djongos roemah makan sediahin kamar,
maka njonja jang poenja roemah makan dateng ka-

loewar. Andrea trima padanja dengen hormat, serta

dengen mesemnja jang manis, abis ia minta kamar
Nommor 3, jang doeloe dia tace tinggalin, koetika
ia dateng di Compidégne. Tetapi kasian betoel, itoe
kamar nommor tiga, baroe di tempatin oleh satoe toe-
wan-toewan moeda, jang berdjalan-djalan sama soeda~
ranja. Ini membikin Andrea tida enak ati sedikit, ma-
ka itoe njonja bilang padanja, jang kamar nommor 7
djoega nommor satoe, sebab atoerannja dan pekakasnja
di dalem soedah tida ada bedanja dari kamar nommor
3. Sedang ia papasin kakinja, maka ia mengomong
dari adoe koeda di Chantellij dan dari laen-laen ka-
senangan hati, sampe itoe djongos dateng kasi taoe
jang kamarnja soedah tersedia. ;
Andrea masoek di kamarnja, ia makan kenjang-
kenjang, ia minoem anggoer jang enak; roepanja soe-
dah seperti orang sari-sari, dengen tida ada jang bo-
le njana ia kena kelanggar soesah. Abis makan, dia
tidoer, apabila kepalanja bebaoe bantal, lantas ia poe-

les dengen tida satoe apa djoega jang boleh mengoen-

djoek soesahnja. Ia telah djadi begini, sebab dia soe-
dah dapet satoe akal, inilah akal jang bikin dia be-
gitoe senang. Beginilah dia fikirin: Apabila matabari
meletek, dia nanti lantas bangoen, abis bajar dengen
baik-baik segala makan-makanan dan minoeman jang

misti di bajar olehnja, baroe ia pegi dari itoe roemah
maken.

Kaloe sampe di oetan-oetan, maka dia nanti melaga
djadi toekang gambar dan dia nauti djalin-djalan
sampe pada roemabnja sa orang baik-baik, pada siae
pa ia mace mintamondok di sitve. Soedah begitoe,
1a nanti beli satoe kampak toekang kajoe, pendeks
nja, ia mace menjaroe djadi tockang kajoe bakar,
tungannja ia maoe bikin tida bisa di kenalin orang,
lagi dia maoe ganti pakejan toekang-toekang; ram-
boetnja memang soedah dia taoe dari teman-temane
nja (bangsat-bungsat) jang doeloe, hagimana aken di
bikin merah. Kaloe malem ia berdjalan lebi djnoch,
kaloe siang ari ia bersemboeni di tempat-tempat
jang sepi, di dalem gow daun liang di tanah. Dia ti-
da nanti berdjalan di tempat jang ada banjak roemah,
tioema kaloe dia misti beli makanan, baroelah dia
maoe djalan ka djalan besar boewat beli sarapan.
Begitoe dengan begitoe, dia maoe djalan sampe di
wates, kaloe soedah liwat, maka emas intennja dia
maoe djoewal, aken ada poenja oewang kontant,
Harga barang jang dia ambil ada kira-kira lima
poeloe riboe frane, tentoe sampe boewat Andrea,
Laen dari itoepoen apa Danglars tida maloe, aken
tjari taoe ini perkara lebi djaceh. Kerna itoepoen
maka atinja Andrea djadi senang sekali.

Hata maka boewat mendjaga djangan sampe dia
kelatan bangoen, maka djendelah kajoenja tida di
toetoep, soepaija kaloe pagi mata-hari terbit lantas
kenain matanja Andera dan dia misti bangoen.

Ia poen ada poenja pixo badi jang tadjem dan ti-
da berpisahan dari dia. Kira-kira pagi poekoel toe-
djoe dia bangoen, sebsl matanja kena mata-hari

sebab Andrea mengomong seperti orang baik-baik,
ia isep tjcroetoe dan tangannja dia masoekin di
dalem kantong djasnja. Pakejannja tjakep, sepatoenja
bagoes dan roepanja baik serta di tjoekoer, pendeknja
orang tentoe bisa doega, jang dia itoe satoe toewan
dari ampir-ampir di sitoe, jang maoe poelang kema-
leman.

Selagi itoe djongos roemah makan sediahin kamar,
maka njonja jang poenja roemah makan dateng ka-

loewar. Andrea trima padanja dengen hormat, serta

dengen mesemnja jang manis, abis ia minta kamar
Nommor 3, jang doeloe dia tace tinggalin, koetika
ia dateng di Compiégne. Tetapi kasian betoel, itoe
kamar nommor tiga, baroedi tempatin oleh satoe toe-
wan-toewan moeds, jang berdjalan-djalan sama soeda~
ranja. Ini membikin Andrea tida enak ati sedikit, ma-
ka itoe njonja bilang padanja, jang kamar nommor 7
djoega nommor satoe, sebab atoerannja dan pekakasnja
di dalem soedah tida ada bedanja dari kamar nommor
3. Sedang ia panasin kakinja, maka ia mengomong
dari adoe koeda di Chantellij dan dari laen-laen ka-
senangan hati, sampe itoe djongos dateng kasi taoe
jang kemarnja soedah tersedia.

Andrea masoek di kamarnja, ia makan kenjang-
kenjang, ia minoem anggoer jang enak; roepanja soe-
dah seperti orang sari-sari, dengen tida ada jang bo-
le njana ia kena kelanggar soesah. Abis makan, dia
tidoer, apabila kepalanja bebaoe bantal, lantas ia poe-
les dengen tida satoe apa djoega jang boleh mengoen-
djoek soesahnja. Ia telah djadi begini, sebab dia soe-
dah dapet satoe akal, inilan akal jang bikin dia be-
gitoe senang. Beginilah dia fikirin: Apabila matabari
meletek, dia nantilantas bangoen, abis bajar dengen
baik-baik segala makan-makanan dan minoeman jang

misti di bajar olehnja, baroe ia pegi dari itoe roemah
maken.

Kaloe sampe di oetan-oetan, maka dia nanti melaga
djadi toekang gambar dan dia nanti djalin-djalan
sampe pada roemabnja sa-orang baik-baik, pada sia-
pa ia maoe minta mondok di sitoe. Soedah begitoe,
1a nanti beli satoe kampak toekang kajoe, pendek-
nja, ia maoce menjaroe djadi tockang kajoe bakar,
tangannja ia maoce bikin tida bisa di kenalin orang,
lagi dia maoe ganti pakejan toekang-toekang; rams-
boetnja memang soedah dia taoe dari teman-teman-
nja (bangsat-bangsat) jang doeloe, hogimana aken di
bikin merah, Kaloe malem ia berdjalan lebi djaoeh,
kaloe siang ari ia bersemboeni di tempat-temnpat
jang sepi, di delem goa dan liang di tanah. Dia ti-
da nanti berdjalan di tempat jangada banjak roemak,
tjoema kaloe dia misti beli makanan, baroelah dia
maoe djalan ka djalan besar boewat beli sarapan.
Begitoe dengan begitoe, dia maoe djalan sampe di
wates, kaloe soedah liwat, maka emas intennja dia
maoe djoewal, aken ada poenja oewang kontant.
Harga barang jang dia ambil ada kira-kira lima
poeloe riboe frame, tentoe sampe boewat Andrea.
Laen dari itoepoen apa Danglars tida maloe, aken

tjari taoe ini perkara lebi djaceb. Kerna itoepoen

maka atinja Andrea djadi senang sekali.

Hata maka boewat mendjaga djangan sampe dia
kelatan bangoen, maka djendelah kajoenja tida di
toetoep, soepaija kaloe pagi mata-hari terbit lantas
kenain matanja Andera dan dia misti bangoen.

Ia poen ada poenja piso badi jang tadjem dan ti-
da berpisahan dari dia. Kira-kira pagi poekoel toe-
djoe dia bangoen, sebah matanja kena mata-hari

Apabila dia mendoesin, maka lantas ia ingat lagi
nijutnja. Tjoema sebab mata-hari tinggi-an sedikit,
maka ia kira jang ia bangoen ada terlaloe laat,

In melompat kaloewar dari tempat tidoer dan ia
mengintip ka loewar.

Hé, kenapa ada oppas. Memang hoewat orang
jang atinja tida terang (bresih), maka tida enak,aken
liat moekanja oppas, apa dia mace bikin, tetapi ia
tida sekali-kal' oedjoekin soesah atinja.

Ini soldadoe policie maoe apa? bertanjalah Andrea.

pada dirinja, sembaring berpakean lekas-lekas.

»Ach soedah, akoe nanti toenggoe sampe itoe sol-
dadoe policie pegi, baroe akoelah jang berangkat.”

Sembaring berkata begitoe, maka Andrea dateng
ampirin djendelanja aken meliat kaloewar.

Eh! kenapa begini, itoe satoe soldadoe policie
boekannja pegi, pada hal ia dapet teman lagi satoe,
jang bediri mendjaga tangga, ja itoe djalan jang sa-
toe satoenja di mana ia misti berdjalan kaloewar,
serta ada lagi satoe berkoeda dengen memegang se-
napannja bediri di pintoe loewar. Dia ini jang nom-
mor tiga tentoe besar maoenja, sebab ia di keroeboetin
orang-orang jang kepingin taoe apa soedah kedjadi-an.

oAndrea lantas fikir di dalem ati, dia orang tida
tjari orang laen, tentoe akoelah jang di tjari.” Sama-
sekali ia mendjadi poetjat, dengen ati jang teramat
takoet ia memandang ka kanan-kiri, koeliling
kamar.

» Wach! ini sekali roesaklah,” demikian fikiran-
nja. Ja soedah tentoe roesak, sebab boewat orang
Jjang seperti Andrea, orang boewangan jang lari, dan
sekarang di pertoedoehken memboenoeh orang, ka-
loe di tangkep soedah sama sadja dengan poetoesan
hoekocm mati, tida ada ampoennja lagi. Ja pegang

kapalanja dengan kadoewa tangan,seperti orangjang
henduk memikirken halnja. Jn rasa ampir men-
djudi gila, dari sebab keras amat takoetnja, tetapi
sama sekali ia seperti dapet akal jang baik, ia bLer.
mesem, memandang lagi barang-barang jang ada di
kamarnja itoe, maka di liatnja apa perloe di p.ke
olehnja, semoewa soedah ada tersedia di medja tue
lis ketjil; ada penna, tinta dan kerias. Dengan sigra ia
tjelep penanja di tinta, laloe menoelis dengan tangan
jang gemeteran, sebab takoetnja, tetapi dia paksa,
aken toelis dengan tetap beginilah boenji soerat itoo;

,Akoe tida ada oewang barang sepesser boewat
bajar ongkoskoe di sini, tetapi akoe boekan orang
maoe pelaja, kerna itoe, tjintjinkoe jang barangkali
ada seratoes kali harganja dari ongkoskoe jang akoe
misti bajar, akoe tinggalin di sini, boewat djadi tang.
goengan.”

Akoe harep toewan djangan goesar, jang akoe brang.
kat begitoe pagi-pagi, akoe terlaloe amat malos!”

Andrea ambil tjintjin dasinja jang pake berlijan,
abis ia taro itoe di atas itoe soerat scpotong. Soedah
begitoe, ia taro di atas medja kamar, dan pintoenja
ia boeka sedikit, seperti orang kaloewar keboeroes
boeroe kaloepa-an menoetoep pintoe.

Aken mengarti betoel tjerita ini, maka di tjeriken,
jang kaloe moesin dingin di Europa, maka di dalem
satoe-satoe kamar ada dapoer besi boewat di pake
bakar areng batoe, atawa kajoe atawa lain-lain bas
rang, aken membikin panas di sitoe. Boewat kasi
lari asep, maka di dalem kamar itoe ada pipa asep,
teroes sampe di atas roemah.

Apabila Andrea soedah toelis itoe soerat, maka
dengan sti-ati ia masoek kadalem itoe pipa asep dj
dalem kamar aken naik ka-atas.

Dengan ati-ati dia ilangin segala bekas-bekas, ser-
ta lagi ia memeng biasa begitoe mandjat-mandjat.
Djadi ia bersemboeni di dulem pipa asep.

Samantara itoe, maka itoe soldadoe polisie, jang
Ardrea dapet liat tadi naik ka atas tangga mem-
boentoetin toewan Commissaris, serta di bantoe oleh
lagi doewa soldadoe jang djsga di bawah, kaloe
perloe, maka ini doewa orang lantas bole memban-
toe. Ini doewa soldadoe bole dapet bantoean lagi
dari itoe soldadoe jang hediri di pintoe loewar,
pendeknia itoe roemah makan soedsh di kepoeng.

Beginilah kedjadiannja sampe oravg bisa depet
doega, jang Andrea ada di eini, sedang ia jakinin
dirinja bocwat bikin djangan sampe ia ketangkep.

Koctika pagi-pagi kantor kawat terboeka, maka
lantas sadja kasana kemari orang ketok kawat boe-
wat kabarin sekalian polisie di antero negri, aken
tjori dan tangkep pemboencebnja Cadercusse.

Compiégne, memang tempat banjak polisie, apa-
bila kawat membown kabar, maka lantas orang.orang
pelisie moelai bekerdja. Pertama-tama orang tjari tace
siapa dateng di dalem itoe kota di itoe malem; dan se-
bab roemah makan, , Lontjeng dan bottol, paling be-
sar, maka di sinilah pertama-tama di tjari. Apalagi
dari sebab ada schellak (pendjaga) jang kasi tace, di
itoe malem waktoe ia djega di gedong bitjara, di seblah
roemah makan ,Lontjeng dan bottol,* dia dapet liat
bebrapa orang toeroen di itoe roemah makan. Srenta
orang djaga jang giliran djaga pagi, jang di gantiken
poekoel anem pagi, rappotken waktoe ia djaga kira-
kira ampat lima menuut liwat poekoel ampat, ada satoe
toewan masoek di itoe roemah makan naik koeda
poeti dan di blakangnja ada doedoek satoe anak
ketjil. Setelah itoe anak soedah poelang sama itoe

. koeda, maka itoe toewan kotok pintos roemih mak an

Jang lekas djoega di boeka, dan di toetoep lagi k ce-
tika itoe toewan soedah masoek.

Inilah wmembikin polisie dapet doaga jang djaha t,
apa sebab dia orang dateng begitoe laat ka dale m
kota? Dan itoe orang jang berkoeda m:mung boe -
kan orang laen, Andrea djoega. Oleh kerna in i
kabar, maka toewan Commissaris bersama-sama ito e
soldadoe lantas masoek ka kamarnja Andrea. Pintoe-
nja pengkang sedikit.

Apabila polisie dapet liat ini, maka lantas ia me-
ngarti, memang ia soedah oeloeng dalem perkara
polisie, maka katanja, ha! ha! ini pintoe pengkang-
nja begini soewatoe tanda alamat koerang baik, akoe
lebi soeka ketemoe-in pintoe jang terkontji tambahan
di palang lagi dari dalem, sebab tikoesnja tentoe be-
lon lari, tetapi sekarang?”

Abis kedapetan itoe soerat dan tjintjin di atas me.
dja, ini semoewa mengoendjoeken njata, jang Andrea
soedah lari. Aken tetapi, itoe penggawe polisie me-
mang soedah oeloeng dalem perkara polisie, ia poe-
nja ati betoel soedah tida enak, tetapi helon ia
lepaskan pengharepannja.

Dia liat-ilat koeliling di dalem kamar, dia sing-
kapin seperti boewat liat di kolong tempat tidoer, din
boeka-boeka lemari, di blakang-blakang lelangsé di
priksanja tida ada. Abis ia liat itoe pipa asep. Da-
ri sebab Andrea soedah djaga lebi doeloe, jang be-
kas-bekasnja semoewa tida kaliatan lagi, maka itoe
toewan polisie djoega soedah tidaada doega-an, jang
Andrea ada di dalem itoe pipa asep, tetapi kenda-
ti bagimana, itoe pipa asep seperti soewatoe djalan
Jang kaloewar, tjoba-tjoba sadja tida bole tace.Toe-
wan schout itoe soeroe ambil roempoet-roempoet ke«

ring di masoekin di dalem itoe pipa, abis di bakar,
djadi kaloe ada orang di dalemnja, nistjaija ia gla-
gapan djatoh kabawah.

Apinja mengkobar kadalem itoe pipa asep sampe
plester tembok meletak-meletak, lama orang toeng-
goe-in di sitoe, kaloe ada orang di dalem itoe pipa,
tentoe dia soedah djatoh, tetapi tida kaliatan satoe apa.

Andrea memang dari ketjil idoep melawan ka-
baikan orang-orang sessmanja djadi akslnja banjak, ka-
loe sama akalnja schout sadja, tentoe dianda lebi tjer-
dik, kerna itoe koetika di dengarnja orang koempoelin
roempoet-roempoet kering, lantas di ketahoewinja,
Jing orang mace asepin itoe pipa, maka Andrea
mandjat Jebi tinggi sampe di atas oewoengan roe-
mabh, laloe ia bersemhboeni di blakang itoe pipa. Dia
soedah kira dirinja bebas, sebab dia dengar itoe
schout berkata pada kadoewa roldadoe polisic: ,Dia
soedah tida ada lagi di sini!” Tetapi selagi Andrea
liat dengan ati-ati ka kanan ka keri, maka di lianja
1toe doewa soldadoe polisie boekannja soedah kaloe-
war, sebab sang maling jangdi tjari tida esda, bal-
nja itoe doewa orang mentjari dengan terlebi ati-ati
lagi, dia orang liat sana-sini di atas-atas genteng.

Maka Andrea djoega begitoe, meliat sana-sini,
maka dia dapet liat cewoengan gedong bitjara begitoe
tinggi, kaloe orang liat dari djendela di atas itoe
oewoengan, laloeasa orang bole dapet liat di atas
oewoengan tempat semboeninja Andrea. Dia ini lan-
tas bisa doega, jang itoe schout tentoe tida tinggal
diam, nistjaja ia pegi ka itoe gedong bitjara boewat
list dari itoe djendela.

Kapan ia kaliatan di tempat semboeninja, tentoe ia
roesak, sebab kamana dia misti lari ta dapet tiada
ketangkeplah ia. Kerna itoe, ia berfikir baiklah

ia toeroen lagi, tetapi boekan dari pada djalan jang
tadi, halnja dari pipa asep jang laen, jang tida ka-
loewar asep. Ja berdjalan merangkang, pelahan.pe-
lah:n, abis dia masoek ka dalem moeloet pipa dengan
tida kaliatan orang. Maka di sakoetika itoe djoega,
kaliatanlah djendela di sebrang dari oewoengan ge-
dong bitjara terboeka dan kepalanja schout meno-
ngol kaloewar memandang oewoengan temput sem-
boeninja Andrea tadi. Tida lama lagi, kepala itoe ilang
logi, dengan moeka seperti orang koerung enak ati,
jang ia tida dapet apa jang di tjarinja. Itoe schout
kaloewar lagi dari gedong bitjara di kroeboetin orang,
jang menanja padanja maoe taoe apa jang kedjadian,
tetapi ia tida sahoetin soewatoe pertanja-an, djoega
poen ia berdjalan teroes masoek lagi ka dalem itoe
roemah makan.

,Bagimana ?”" berkata ka doewa soldadoe polisie itoe.

»Apa maoe,” djawablah schout: ,Si bangsat be-
toel-betoel svedah lari tadi pagi-pagi, tetapi tida me-
ngapa, nanti kita soesoel tjari padanja masa dia soe-
dah bisa lari begitoe djaoeh, koeliling kita soeroeh
tjari padanja, seperti orang memboeroe binatang oee
tan, soich djoega dia tentoe ketangkep ¢

Belon abis toewan schout berkata kata, maka kade-
ngaran soewara orang mendjerit, seperti orang jang
teramat takoet,

»Apa itoe! ha! apa? berkata scbout.”

oAch, itoe orang roepanja takoet kasiangan, dia
terlaloe keboeroe,“ berkatalah toewan djoeroegoedang
roemah makan. ~

yNommor brapa jang gojang lontjeng ?*

»Nommor 3.¢

»Ajo, Jan, lekas pegi kasana !*

Di itoe waktoe terlebi keras lagi orang mendjerit

dan soewaranja lontjeng kaja ada kebakaran. Djo-
ngos lekas lari.

Schout boeroe, laloe menahan itoe djongos katanja:

»Boekan, soewaranja lontjeng begitoe bhoekan aken
memanggil djongos laen maksoednja, lebi baik kita
orang polisie dateng priksa riboet-riboet itve. Siapa
noempang di nommor 32¢

»ltve toewan moeda jang dateng tadi malem ber’
sama-sama soedara prampoewannja naik kreta post,
dia minta kamar pake doewa tempat tidoer.*

Lontjeng bersoewara lagi katiga kalinja; tetapi -

itoe soewara mengoendjoekin terang orang jang
amat takoet.

Schout lantas bilang, toewan Commissasis marilah
toeroet akoe.*

»Loenggoe sabentaran,* berkata orang jang poenja
roema makan: ,boewat masoek kadalem kamar No.
3, ada doewa tanggza, jang satoe dari dalem dan jang
satoenja lagi dari loewar.%

» Baik,* berkata toewan schout: ,akoe nanti ma-
soek dari dalem, apa sinapan-sinapan semoewa Soe-
dah berisi?*

»Ja, toewan !

»Baeklah angkau -semoewa djaga di loewar dan
kaloe dia melaga maoe lari lantas tembak sadja; se’
bab menoeroet kabar kawat, dia itoe pendjahat besar
sekali.”

Toewan schout bersama-sama toewan Commissaris
masoek ka dalem; orang-orang di loewar beromong-
omong berkasak-koesoek, sebab mendengar katanja
toewan schout tadi dari pada orang jang lagi di tja-
r1 1ifoe.

Baginilah kedjadiannja; Andrea masoek di dalem
jtoe pipa asep jang baroe dia toeroen sampe liwat

satenganja, tetapi sampe di sitoe, dia teproetjoet tew
roes kabawah sampe kadalem kamar. Tjoba itue
kamar tida ada isinja mending djoega, tetapi tjilas
kanja Andrea, itoe kamar ada isinja. Doewa orang
perampoewan lagi tidoer berdoewa di dalem tempat
tidoer. Soewara menggeroeboekan itoepoen waktoe
Andrea djato, membikin itoe doewa perampoewan
bangoen, dan sama sekali di liatnja orang laki-laki
bediri di dalem itoe kamar,

Itoe nona jang beramnoet djegoeng, lantas tida
bisa tahan lagi, ia mendjerit satengga langit, jang
satoenja jang beramboet item lantas pegang tali lons
tjeng laloe menzgojang lontjeng, aken pangsil orang.

Boleh di bilang apesnja Andrea.

Dengan poetjetnja, tambahan kaget, ia tida liat la-
gi roepanja itoe doewa nona-nona, ia tjoema hisa
bilang : ,ampoen nona, ampoen, kasianilah akoe, dja-
ngan bikin rihoet! toeloengi akoe, pertjajalah akoe
tida nanti berboewat djahat!”

»Aaih! Andrea si pemboenoe, berkata satoe dari
nona itoe dengan mendjeritnja.

oBugenie, nona Danglars!” berkata Cavaleanti
dengan plahan, dari takoet ia djadi teramat heran.

» Loeloeng! ‘Toeloeng!” mendjeritlah nona d’Armillij
sembaring menarik tali lontjeng dari tangannja Eu-
genie. Ia bikin riboet terlebi keras lagi.

Andrea bediri dengan remas-remas tangan katanja:
»98, toeloenglah akoe, ini sekali akoe binasa, polisie
tjari sama akoe! Ja Allah nona,djangan membinasa-
in akoe! Djangan serahken akoe kadalem tangannja
polisie.

Eugenie berkata: Toewan, soedah kasep, akoe de-
ngar orang naik tanggal”

Semboeni-in akoe di mana sadja, nona tentoe bisa

omongin itoe orang-orang, soepaija akoe djangan di
tjuri, ja, toeloenglah nona, kaloe tida ilang njawakoe 1
Itoe doewa nona-nona tida tace apa misti bikin,
dia orang boengkoes dirinja berdoewa sama kaen
seprei. : . .
Abis katanja Eugenie: ,Na baiklah balik snd_la_da-
11 djalananmoe jang tadi, naik sadja lagi dari itee
pipa asep, nanti akoe omongin :toe toewan-toewan
Jung dateng, ajo lekas, pegi dari sini tjilakal”
,Ini dia! masi dia adadisini, ini apa dia!” berka-

talab satoe soewara di depan kamar; ini dia, akoe °

soedah dapet lint dia!” . .
Soenggoe, toewan schout mengintip dari lobang
kontji selot pintce, maka di liatnja Andrea lagi be-
diri minta-minta toelceng sama itoe doewa mnona.
Itoe pintoe di gedor sekali sama gagang senspan
petjah selotnja, lagi doewa kali di pogkoelken fama
gagang senapan, maka petjah grendelnja dan piatoe
terboeka, makblak ka dalem. .
Andrea lekas maoe lari ka pintoe jang satoenja, te-
tapi di sitoe ada doewa orang soldadoe policie, jang
bediri dengen mendjoedjoe senapannja pada Andrea.
,Kaloe tida maoe lari soedah melawan sampe
mati, atawa boenoeh diri sadja, ,berkata Eugenie
dengan soewara seperti orang ratoe menitahken ra-
jutrja. Andrea gemeteran, abis ia memandang itoe
nona dengan bermesen dan roepa jang seperti meng-
hinain orang, hingga ternjutalsh jang Andrea poenja
ati soedah tida kenal maloe lagi serta kutanja:
»Memboenoeh dirikoe? boewat apa, maka ia
lempar pisonja.” il
»2Apakah angkau tida bilang tadi, jang angkau
tentoe nanti di boenoeh orang? Angkau di boenoeh
di hadepan orang banjak, jang menonton sebagima-

na satoe bangsat terhoekoem mati, apakah tida ter-
lebi baik loepoetken maloe itoe dari pada dirimoe?

Andrea bediri bersedakep sambil berkata: ,Ach
kita masih ada sobat-sobat.”

Schout dateng mengampiri Andrea, dengen pedang
terhoenoes.

Tetapi Andrea Cavalcanti kata padanja: Na, ma-
soekin sadja pedang moe dalem saroeng, boewat apa
riboet-riboet sih kan tida goenanja, akoe hoekankah
soedah menjerahken diri. Na ini tangankoe bong-
gol sadja soedah.”

Kadvewa nona liatin dengen hina perboewatannja
Andrea begitoe, dia orang lantas boewang moeka.
Tadi malem roepanja masih kaja toewan-toewan jang
bangsawan, abis sekarang sama sadja kaja perantejan.

Abis Andrea balik berkata sama itoe nona-nona
dengan mesemnja jang teramat menghinaken orang:

»Nona Eugenie apa tida ada pesenan apa-apa boe-
wat nona poenja papa, sebab barangkali akoe nanti
poelang lagi ka Parijs.”

Eugenie merasa maloe sckali, ia toetoepin moeka-
nja dengen kadoewa tangannja.

nHa! Hal nona Eugenie masa sabegitoe sadja no-
na maloe?” akoe tida goesar sama nona, jang nona
ambil kreta post boewat soesoel akoe, boekankah
akoe soeda ampir djadi nona poenja soewami?”

Dia sama sekli berdiri diam dengan poetjet, tangan-
nja sebela memegang pisonja. ,Ajo lari soedah, lari %
berkata  nona d* Armilljj jang sekarang ber-
moelai dapet kasian padanja, ,soedah lari dan.

Setalah abis ia kaloewarin ini perkata-an, maka ia
brangkat meninggalken itoe doewa nona, jang terla-
loe mendapet maloe dan sakit ati di ganggoe orang-
orang, jang ada di ampir-ampir sitoe menonton. Li-

wat satoe djam, maka kadoewa nona itoe brangkat
naik kreta. Pintoe roemah makan di kontji, soepaja
djangan ada orang dateng jang melit maoe taoce lebi
djace apa jang kedjadian. Tetapi, koetika itoe doe-
wa nona boeka pintoe, maka di liatnja penoe orang,
jang menonton maoe liat bagimana roepanja peram’
poewan jang ampir djadi isterinja satoe toean bang-
sat dan pemboenoeh jang lari dari boewangan.

Eugenie toeroenin lelangsé kretanja, tetapi ken-
dati ia tida liat dengan mata, koepingnja mendengar
segala perkata-an jang hina-hina.

Nona Eugenie merasa dirinja keliwat maloe. Pa-
da esokan hari kadoewa nona ini sampe di roemah
makan Flandres di kota Brussel.

Adapoen Andrea di itoe hari djoega, jang ia ke
tangkep ia di masoekin dalem pendjara.

LXXIIL
OENDANG-OENDANG.

Di dalem roemahnja toewan Danglars kita soeda
liat jang nona Eugenie sama nona d’ Armillij de-
ngan pelahan-pelahan dan dengan ati jang tida ber-
kwatir, soedah sedia-sediaken aken berlari. Masing-
masing oreng di dalem roemah terlaloe banjak fi-
kiran sendiri, aken bisa memikirken balnja orang
laen, kerna itoe gampang sadja itoe doewa nona
bisa lari.

Adapoen sekarang ini, baiklah kitaliatapa paker-
ma-annja toewan Danglars, jang moekanja seperti
djandi kringat, mengingat itoe oewang bilang mil-
joen jang di sangkanja soedah tentoe ada dalem
tangannja.

Lagi njonja baron bagimanakah fikirannja, jang ta-
di merasa dirinja seperti ilang semanget, bahna ka-
get, sekarang ia pegi sama djoeroe bitjaranja. Me-
mang njonja baron berharep keras, jang Andrea dja-
di kawin, sebab njonja soedah ampir tida koewasa
lagi, aken mendjaga nona Eugenie.

Laen dari itoe, njonja baron takoet sama Eugenie
Jang idoep sekali otaknja, djoega njonja takoet pe-
ngadjarannja nona d’ Armillij. Njonja baron soedah
brapa kali dapet liat sebagimana Eugenie liatin sa-
ma de Braij, itoe pemandangan menjataken sanget,
jang Eugerie roepanja soedah dapet rasa-rasa sedikit,
dari hal tjinta-an mamanja bagi itoe toewan sekre-
taris. Kerna itoepoen, njonja Danglars menjesel sa-
nget jang Eugenie tida djadi kawin, boekan dari

sebab ini kawinan koerang baik, tetapi dari sebab
njonja tida begitoe terlepas tangan laloewasa aken me-
noeroet maoenja.

Njonja Danglars dengan sigrah pegi ka roemah
toewan de Braij jang toeroet semoewa tetamoe poes
lang, koetika kedjadian itoe hal, jang teramat maloe
‘waktoe soerat kontract kawin maoe di teeken. Toe-
wan de Braij ada di Societeit (roemah bola) sama te-
man-teman’nja aken membitjara'in hal itoe. Boekan
sadja dia orang, tetapi bole bilang antero negri, orang
tida bitjara’in laen, tjoema itoe hal sadja.

Bagitoe dengan begitoe, orang beromong-omong
sampe poekoel satoe malem.

Hatta, maka njonja Danglars tinggal djoega ber-
nanti di kamar, di mana ia di bawa oleh djongosnja
toewan de Braij jang bernama Lucien. Njonja Dang-
lars doedock dengan gemeteran di itoe kamar di
antara doewa tempat kembang jang terisi goebahan
boenga, ia itoe: jang di itoe pagi njonja sendiri
soeroe bawa-in kapada toewan de Braij. Koetika
ampir poekoel doewa blas, njonja tida maoe toeng-
goe lama-an, laloe poelang naik kreta kosong.

Njonja masoek kadalem roemah sama sadja berati-
ati seperti Jlugenie, koetika ia mace lari. Ja lekas
naik kakamarnja, jang sebelah-menjebelah sama ka-
‘marnja nona Eugenie. Sampe di kamar, njonja Dang-
lars pasang koeping di pintoe kamarnja Eugenie,
abis njonja maoe boeka itoe pintoe, tetapi di palang
dari dalem. Njonja kira barangkali nona Eugenie
terlaloe amat tjapé, dari sebab segala apa jang ke-
-djadian tadi, dan soedah tidoer poeles. Abis njonja
panggil baboe, serta di tanja padanja:

Sedang njonja Danglars jang berpake itam dengan
pakeken toetoep moeka, naik tangga roemahnja toe-

1
wan de Draij, di mana djongosnja toewan itoe kas

tace pada njonja, jang toewannja tida ada diroemah,
maka toewan de Braij sendiri, sedang lagi berteng-
karan kata sama teman-temannja di dalem roemah
bola.

Marika itoe semoewa pada bilang patoet sekarang,
sasoedahnja toewan dan njonja Dinglars kena tjilaka
mendapet maloe begitoe besar, maka patoetlah pada
de Braij aken minta kawin sama nona Eugenie
Danglars. Aken tetapi, de Braij tida maoe ia lawan
segala bitjara teman-temannja: Adapoen melawan
djoega, seperti orang jang kepingin toeroet sebagi-
mana di adjarin orang, sebab memang dia sendiri
goedah sering kali fikirin hal itoe, tetapi dia melaga
sadja begitoe melawan teman-temannja poenja omo-
ngan, kerna ia taoe dan kenal adatnja nona Kugenie
jang tida gampang.

Maka djawabnja sibaboe: Nona Eugenie masoek
ka kamarnja bersama-sama nona d’ Armilljj, soedah
itoe, dia orang minoem thee, kamoedian saja disoe«
roch pegi, sebab soedah tida perloe lagi saja toeloeng-
toeloeng.”

Dari itoe tempo, si baboe ada di dalem dapoer
sadja, din poen rasa djoega seperti laen-laen orang
di dalem roemah, jang nona lugenie masih ada di
dalem kamar.

Setelah begitoe, njonja Danglars pegi tidoer, dengan
tida di kiranja apa-apa lagi jang djahat; adapoen
masih djoega di ingatnja barang jang soedah kedja-
dian itoe semangkin lama ia fikirin, semangkin di
rasanja jang hal itoe terlaloe sanget membrihken
maloe padanja, dan sekoenjoeng-koenjoeng di ingatnja
sebagimana tadi, sabelonnja ia kena kelanggar ini
maloe, ia hina-in itoe Mercédés jang kena kelanggar

itoe tjilaka, pada hal kaloe di pikirin betoel, maka
pjonia Dunglars ada terlebi maloe lagi. ’

Maka katenja: Ach, ach Eugenie soedah dapet ma-
Iq-_\. besar, kita poen hegitoe djoega, biar bagimana
kita poeter, mnoe apa-in djoega, ini perkara tida bisa
kita meloepoetken itoe maloe besar jang menimpah
pada kita. i

,.Bm-:.l»ntm'ng djoega,” demikian katanja, diam-di-

em. ,Bugenie poenja adat ada laen sckali dari pa-
da nona-nona jang laen,”
takeep tangannja ka doewa memandang ka atas se-
peri aken menbilang trima kasi pada Alla-ta-alla
jang Maba moelija, jang soedah membrihken I ugenie
ati jurg tetsp sekali. Setelah itoe, maka njonja fi-
kirvin Lilnja Cavaleanti.
_Jtee Audrea Leteel Fongeat, pemboenceh, tetapi
ia teoe udat eekali, ternjuta jang dia sa-orang jang
dapet pengadjeran baik. Dia bert'ampoer gs.c;{-l‘ sa-
ma orang-orang besar, rocpunja ia orang hartawan
dsn di tceloeng orang berar-besar. Ach bagimana
hal sekaravg? Kamana pegi aken dapct toeloengan?
Pertama-tama tedinja i», njonja D nglars, hendak
mentjari toeloengan sama de Braij, betoel seperti
sa-orang perampoewan kaloe bersoesah, lantas minta
toeloeng ssma orang jang di tjintanja. Apa goena-
nja mendengar naschat sadja dengan tida bisa men-
dapet toeloengan jang tentoe.

Muka njonja baron lsntas ingat pada toewan de
'Vll]s-f--rt,_jnng maoce soeroeh tangkep sama toewan
Cavaleanti, ia itoe toewande Villefort, ia itoepoen
djoega jong tida sampe ati boewat membikin kaget
begitoe dalem roemah tangganja toewan dan njonja
Dunglars, sama djoega dia tida kenal toewan dan
njonja Danglare. Tetapi kaloe di timbapg sabenar-

maka njonja Danglurs ber-

benarnja, maka tida bole goesar, sebab ia itoe pro-
cureur (fiskal) karadja-an, ia tida misti ada poe-
nja kahendak sendiri, ia seperti soewatoe boedak
misti toeroet apa di titahken oleh oendang-oendang.
Kendatipoen ia bersachbatan baik, kaloe perloe tida
oeroeng ia djalanin kawadjibannja,sebagimana per-
loe adanja dan dalem perkara toewan Cavalcanti,
betoel de Villefort bengis sanget,tetapi haroes di
bilang trima kasi padanja, jang ia bikin begitoe,
sabelonnja Eugenie kawin, tjobalah sasoedahnja dia
orang kawin sabagimana besar poela maloe kita. Dja-
di semangkin di fikirnja oleh njonja Danglars, se-
mangkin di rasanja sendiri, jang de Villefort poenja
perboewatan tida bole di tjela, serta ternjata djoega
jang toewan Danglars dari bermoela-moela tida taoe
kelakoewannja toewan Cavalcanti. Adapoen soedah
sampe sabegitoe soedalah, hoewat apa de Villefort
maoe tinggal bengis, ia socdah toeloeng tiegah Eu
genie kawin sama Andrea soedah sampe, betapa lagi
maoe tangkep sama Andrea, soepaija ini perkara te-
bongkar-bongkar lagi. Dari itoe, njonja Danglars
fikir lebi baik besokan pagi pegi ketemoe-in sama
de Villefort, boekan aken minta ia melaleiken pren-
tah oendang-oendang, tetapi aken mengisiani orang.
Njonja baron nanti tjoba kasi ingat hal jang doeloe-
doeloe; ia nanti minta dianja ingat itoe waktoe, jang
dia orang berasa dirinja begitoe beroentoeng, kendati-
poen dengan semboeni-boeni; ach kaloe Villefort ma-
oe ingat itoe, nistjaija dia tida nanti oesik-oesik ini
perkara lebi djaoe, asal dia tinggalin sadja Caval-
canti lari kaloewar wates, soedah. Abis memikirin
begini, maka baroelah njonja Danglars dapet poeles
dengan senang.
‘Monte Christo 68




906

‘Besokan paginja njonja bangoen poekoel sembilan
dmn dengan tida memanggil lagi babo:nja seperti
hiasa, dan dengan tida kasi kabar pada sa-sa-orang
djoewa, maka njonja berpakejan saderhana sekali,
seperti kemarennja, ahis ia toeroen, ia pegi kaloe-
war dari roemah, berdjalan kaki samwpe di djalanan
Provence, di sitoe ia naik kreta jang kosong, aken
bawa padanja ka roemahnja toewan de Villefort.

Di ini roemah soedah ada satoe boelan lamanja, seperti

roemah jang samoen sekali romannja, seperti tem- .

pat perdiaman barang jang di takoeti sanget oleh
orang. Sabagian kamar terkontji dari loewar; dan
kapan sandenja ada djendela jang di boeka bogwat
anginin itoe kamar, maka kalistan njatasi boedjang
jang memboeka pintoe itoe terlaloe amat takoetnja.
Dan kapan kamar-kamar itoe soedah di toetoep, ma-
ka soenjinja seperti koeboer.

Laen dari orang-orang di dalem roemah jang sa-
nget berkoewatir, maka tetangga-tetangga memandang
roemah itoe seperti roemah dedemit, masing-masing
pada menanja satoe-sama laen: ,Apa ini hari ba-
kalan ada lagi kreta mati membawa pegi mait dari
roemahnja toewan procureur karadja-an atawa tida?”

- Njonja Danglars sampe serem rasanja, koetika di
lintnja itoe roemah sabegitoe sedih romananja; ia toe-
roen dari kreta dan dengen tangan kaki gemeteran,
ia dateng deketin pintoe roemah, laloe ia gojang
lontjeng.

Sampe tiga kali njonja Danglars menggojang lon-
tjeng, baroe ada jang dateng boeka in pintoe. Soewa.
ranja itoe lontjeng di dalem roemah jang begitoe
sepi dun sedih, soedah sama djoega seperti soewara-
nja malaikat maoet jang membikin orang mendjadi
mengeri, lagipoen pintoe itoe di boeka ketjil sadja,

senerti orang takoet djangan nanti sampe ada setan,
atawa orang aloes jang djahat masoek kadalem itoe
roemah lagi.

.Boedjang pintoe dapet liat satoe njonja, dan tere
njata roepanja itoe njonjaorang bangsawan, orang mams
poe, kendati begitoepoen ia masih djoega tida maoe
boeka pintoe lebar-lebar.

Maka kata njonja Danglars: ,Ajo lekas boeka dan.”

»Ja, baik njonja, tetapi njonja siapa?’ berkatalah
doeloe si pendjaga pintoe.

,Akoe siapa? astaga, boekan loe kenal sama akoe ?"

oIni roemuh soedah tida kenal orang lagi, njonja P"

»Kenapa, apa loe gila?” berkata njonja barom,

sNjonja dateng dari mana?”

»Aai, ini sih keliwat dari misti.”

»Njonja djangan goesar! Saija minta ampoen beris
boe ampoen, kaloe sajja terlaloe melit, tetapi itoelah

_ prentah jang saija dapet, saija minta taoe doeloe njo.

nja poenja nama.”

yAkoe poenja nama njonja baron Danglars. Dan
loe sondah liat sama akoe di sini lebi dari doewa
poeloe kali.”

»,Boleh djadi njonja, tetapi apa njonja maoe?"

»Astaga, loe orang aneh sekali; tetapi nanti akoe
kasi taoe semoewa sama toewan de Villefort, sebab
loe terlaloe koerang adjar.“

»Njonja, boekan dari sebab koerang adjar, tetapi
dari sebab pendjaga-an; tida satoe orang bole ma.
soek kemari, kaloe dia tida ada poenja soerat anteran
sepotong dari doktor d’ Avrigaij, atawa kaloe belon
dia bitjara lebih doeloe sama toewan Fiskaal keras
dja-an.

. »Na, akoe ini boekan dateng boewat ketemoe ddn
bitjara sama toewan Fiskaal ? Aiweidd b

1l

»Apa ada perkara jang perloe sanget?

nKaloe tida perloe sanget, masakah akoe nanti
tinggal begitoe lama di sini mendengar segala omo-
ngan. Soedab, ini apa akoe poenja kaartjis nama le-
kas sadja bawa, kesi sama toewan Fiskaal.*

»Njonja toenggoe sampe saija balik kombaliP*

w8, pegilah lekas.*

Djoeroe pintoe toetoep pintoenja dan njonja baron
tinggal bernanti di loewar di djalanan besar. Njonja.

baron betoel tida toenggoe lama, tetapi koetika djoe- -

roe pintoe boeka-in pintoe, maka di boekanja sedikit
sadja, djoestoe sampe hoewat njonja baron masoek.
Soedah njonja masoek, lantas itoe pintoe katoetoep
lagi dan djoeroe pintoe berdjalan bersama-sama njo-
nja masoek sampe di depan pintoe roemah, maka
itoe djoeroe pintoe lantas ambil soelingnja laloe ia
bersoewit.

Djongos kamarnja toewan de Villefort meraboeka’
in pintoe sambil berkata di atas tangga:

yNjonja djangan goesar sama itoe orang, sebab
prentahnja keras sanget dan toewan de Villefort
soedah kasi taoe sama saija,aken kataken pada njo-
nja, apa itoe boedjang berboewat tadi, memang betoel
menoeroet prentah sekali.

Di pekarangan roemah ada djoega langganan toe-
kang bawa pesen-pesenan, maka ia poen di bikin
sama seperti njonja baron.

Ini njonja naik di tangga, maka njonja baron me-
rasa sedih sekali meliat itoe semoea.

Itoe djongos kamar djalan lebi doeloe, njonja Dang-
lars boentoetin dari blakang, ia bawa njonja masoek
ka dalem kamar toelisnjatoewan de Villefort.

Njonja Danglars koetika dateng memang tida lae,
di fikirnja, melainken perkaranja Andrea, tetapi da;

sebabia di begitoe-in oleh djongos-djongosnja toewan
de Villefort, maka ia soedah tida inget laen, tjoema
maoe mengadoe sadja perboewatan itoe djongos-djo-
ngos. Aken tetapi, koetika sampe ka dalem kamar ia
dapet liat roepanja toean de Villefort dengan begitoe
soesa, maka njonja berkasian ampir tida bisa omong.

Maka berkata de Villefort: ,,Ampoenilah orang-
orangkoe, dia orang terlaloe berati-ati, sebab sanget
takoetnja, akoe tida bole kasi salah padanja, dia
orang terlaloe tida di pertjaija, kerna itoepoen ma-
ka dia orang djoegas moelai tida pertjaija orang.”

Njonja Danglars sering dengar orang omong, jang
toewan de Villefort di takoeti sekali oleh orang, te-
tapi njonja tida maoe pertjaija, baroe sekarang inilah
ia pertjaya, sasoedabnja ia dapet liat itoe semoewa
dengan matanja sendiri.

Katanja njonja baron: ,Kaloe begitoe, toewan djoe-
ga merasa dirinja bersoesah P

»Ja, njonja,'* berkata toewan fiskaal.

»Djadi toewan bisa rasa djoega, begimana soesah-
koe ? dan toewan kasiani akoe poela ?

»Akoe mengasiani soenggoe-soenggoe sama njonjal ‘¢

»Apa toewan mengarti sekarang, apa sebab jang
akoe dateng kemari

»Njonja tentoe dateng maoe tjerita apa, jang soe.
dah kedjadian sama njonja boekan P

oJa toewan, katjilaka-an itoe amat besarnja dan
berat di poekoel.*

»Njonja maoe bilang alangan.”

»Alangan ? berkata njonju Danglars dengan kaget."

,yJa tentoe alangan*, berkata toewan Villefort dengan
sabar, ,,akoe poenja fikiran begitoe, barang jang soedah
tida dapet di betoelin lagi, ia itoelah katjilaka-an
namanja.* .

»Djadi toewan kira, jang akoe nanti bisa loepa
apa jang kedjadian di roemahkoe?”....

_wAllah segala apa djoega di doenia orang loepain,
bjonja,” berkata de Villefort; ,njonja poenja anak
toch nanti kawin, kaloe tida besok, tentoe noesa,
atawa lsen minggoe. Dan kaloe kita fikirin bakal
soewaminja nona Eugenie, ach akoe tida bisa per-
tjaija jang njonja maoce mejesalken ati boewat dia.’”

Njonja Danglars memandang de Villefort dengan

herannja, sebab toewan itoe poenja roepa tinggal sa’

!)ar sadja. Abis njonja bertanja, dengan soewara
Jang heran sekali:

»Apakah, akoe omong sama satoe sobatkoe atawa
boekan P”

( ,,.N:ionja taoe sendiri,“ berkata de Villefort, jang
pipinja mendjadi merah.

Perkata-an ini maksoedken hal jang laen dari
pada hal jang di omongin ini.

.,Na. kaloe begitoe, kaloe akoe mengadap sobatkoe
biarlah angkau lebi manis sedikit Villefort, bitjara
ll_ah bagitoe seperti soewatoe sobat baik dan djangan bi-
tjara padakoe seperti satoe hakim, dan djanganlah
bilang sama akoe, aken bergirang-girang hati, sedang
akoe terlaloe amat soesah hati.

Villefort menoendoek, laloe katanja: ,Kaloe akoe
dengar orang bitjara dari katjilaka-an, dari soesah ati,
njonja, maka akoe sama sekali ingat soeda tiga boe-
lan lamanja, apa jang telah kedjadian sama dirikée
sendiri ; dan kaloe akoe fikirin itoe, maka akoe lan-
tas inget, sama sadja tjilakanja diu soesahnja orang
lagn, seperti tjilaka dan soesah atikoe sendiri, serta
dalem njonja poenja hal, maka akoe rasa terlebi
enteng kasoesahan npjonja dari pada kasoesahankoe.
Ach soedah boewat apalah omong dari bal ini, jang

koerang baik adanja lebi baik omongin hal jang laen.
Apa njonja kataken tadi ?

»Akoe dateng mengadep padamoe, sobat jang ba-
ik,” berkatalah njonja baron, aken dengar kabar
dari perkaranja itoe bangsat.*

,,Bangsat 2”7 berkata de Villefort, njonja kiiroe sa-
nget, njonja seperti maoe bikin ketjil dan enteng
perkaranja itoe orang; toewan Andrea Cavalcanti
alias Benedetto, di namain bangsat!” Salah sekali
njonja, itoe Benedetto memang saorang pemboenoeh.*

»loewan, akoe maoe pertjaija apa jang toewan
bilang, tetapi, terlebi keras toewan mentjari perka-
raini terlebi banjak tambah sakit ati dan maloe kita
poenja familie.

Allah, tjoba tcewan loepa-in dia sabentaran, davi
pada mentjari aken tangkep dia, lebi baik toewan
biarin dia lari.*

»Njonja dateng terlaloe laat, soedah kasep, pren-
tah-prentah soedah di brihken.”

»Na, ijalah, kaloe orang kena tangkep sama dis,

Apa toewan kira da bakalan kena
ketangkep ¢’

Akoe berharep-harep sekali.”

No, kaloe orang tangkep sama dia {akoe dengar
kabar jang boei-hoei soedah ponoeh sekali) biarlah
orang tinggalin dia di dalem boei.” :

Toewan Fiskaal keradja-an angkat tangannja seperti
orang jaog tida maoe dengar omongan lebi djaoeh.

oAch tinggalindia di dalem boeisampe akoe poe-
nja anak kawn,” berkatalah njonja baron.

,Tida bole, njonja hoekoem Justitie misti berdja-
lan teroes.” -

,Kendati boewat akoe?” berkatalah njonja baron
sembari bermesem, dan seperti orang memaen.




,Kendati boewat siapa djoega, sama sadja,” ber-
kata de Villefort, ,kendati boewat dirikoe sendiri
sama sadja, apalagi boewat orang laen.

,Ha!” berkata njonja baron dengan tidadi kata-
kennja lehi djace apa di kahendakinja dengan me-
ngaloewarken perkata-an itoe. Villefort memandang
sama njonja baron, seperti ia memandang orang jang
dia maoe liat teroes kadalem atinja.

Abis katanja: Ja, ja, akoe mengarti apa njonja

maoe bilang, njonja seperti menjindirken halkoe,

njonja seperti mave kasi ingat sama akoe, apa orang-
orang omongin di loewar dari pada katjilaka-an, (ka-
matian) itoe, jang membikin kita bersoesah dan ber-
sakit ati soedah tiga boelan lamanja. Jaitoe, orang
omong-omong diloewar jang Valentine sakit keras
ampir mati boekan dari sebab sakit selaloe, halnja
dari hal sakit di bikin-bikin.

,Akoe tida sekali-kali ingat begitoe, berkata
njonja Danglars dengan kesoesoeh.

,»Ach kaloe njonja ingat itoe, akoe tida bole djad
goesar, sebab barang jang tida heran,orang tida da-
pet fikiran laen lantaran. Serta poela orang kaloe
ingat begitoe, maka dia poen ingat; Kenapa itoe barang
kedjahatan jang kedjadian di ampir-ampirnja orang
jang wadjib tjari keterangan dalem perkara begitoe,
apa sebab itoe kedjahatan semoewa tida di hoekoem?*

Njonja baron mendjadi poetjat.

»Apa njonja tida ingat begitoe?*

,J8, benarlah begitoe.”

»Nanti akoe djawabken.*

Villefort tarik korsinja dekatsampe di tempat doe-
doeknja njonja Danglars, abis sembaring besender
dengan tangannja kadoewa di atas medje toelisnja,
maka ia berkata: :

Ada djoega kadjahatan jang tinggal tida kahoe-
koem, dari sebab orang tida taoe siapa sipendjahat,
dan dari sebab orang takoet, akea menghoekoem
orang jang tida bersala, aken tetapi, djikaloe ini orang
orang pendjahat ketahoewan (de Villefort angkat ta-
ngannja seperti orang hendak bersoempah) ach, dji-
kaloe orang itoe kedapetan, nistjaja dia orang misti
mati demi Allah, akoe bersoempah baik siapa djoega,
jang berboewat kedjahatan itoe, nistjaja ia matilSe-
karang ini sasoedahnja akoe bersoempah begitoe,
njonja, dan njonja boleh tentoein, jang akoe tida
nanti petjah soempahkoe. apakah njonja masih maoe
mintain ampoen boewat itoe bangsat ?*¢

,Tetapi,” berkatalah njonja Danglars, apakah toe-
wan boleh tentoein, jang itoe orang begitoe bersalah
seperti di kataken orang?”

.Dengarlah, ini apa soerat-soeratnja orang itoe:

Benedetto oemoer anem blas taon, di hoekoem
kerdja paksa lima taon, sebab membikin palsoe soe-
rat, ini anak moeda, njonja liat sendiri, boleh di ha~
rep sekali, moeda-moeda dia soedah kena di hoekoem;
kamoedian dia lari dari pemboeian, abis sekarang
dia soedah djadi pemboenoeh.”

oTetapi siapa sih ini orang jang begitoe tjilaka?”

»Akoe taoe apa? Dia langlang boewana, saorang
Corsikaan,”

»Kaloe begitoe tida ada satoe orang sekalipoen
jang memperdoeli-in apa-apa sama dia?"

,,Tida adasatoe orang, orang toewanja djoega tidadi
kenal orang.**

,»Na, itoe orang jang dateng dari Lucea?*

,»Dia djoega bangsat, sama seperti itoe Benedetto;
barangkali dia djoega soedah toeroet-toeroet sama
Benedetto memboenoeh itoe orang.*




Nijonja baron bertakoep tangannja kadoewa, serta
katanja dengan soewara jang lemah lemboet dan se-
perti aken mengambil-ambil ati: ,,Ach de Villefort.

,Demi Allah,!“ berkata toewan procureur kera-
dja-an dengan soewara jang tetap, maka njata poela,
jang ia tinggal dingin di dalem ati, ,njonja djangan-
lah minta-minta-in ampoen boewat saorang djahat.
Sebab akoe apa? Boekankah akoe ini oendang-
oendang wet! Apakah wet ada poenja mata, aken
memandang kasoesahan ati njonja? Apakah oendang-
oendang ada poenja koeping boew:t dengar njonja
poenja soewara jang lemah lemboet?

Apa pjonja kira jang wet ada poenja pengrasa-an
boewat merasa njonja poenja fikiran?

Tida sekali-kali, wet itoe menetapken, dan kaloe
ia menitahken tentoe ia mengenaken!

Betoel njonja hole bilang, jang akoe ada sa-orang me-
noesia, boekan kertas boekan wet. Allah, tjobala njo-
nja liat sendiri, spakah ada orang mengesiani akoe?
Apa ada jang soeka sama akoe? Apa ada jang toe-
loeng akoe, jang mintain ampoen boewat akoe? Ti-
da sekali-kali, dia orang mengasianin, dengen sa be-
_ ngis-bengisnja akoe tertimpa tjilaka itoe! Njonja ma-
oe memaksa dengen matanja jang begitoe manis, hing-
sa akoe merasa maloe, kaloe akoe inget jang doeloe-
doeloe. Soedablah, biarlah akoe marasa dirikoe ma-
“loe, dari sebab soewatoe hal jang njonjatace djoega
gsendiri. Aken tetapi dariitoe waktoe jang akoe ber-
dosa, maka akoe djadi seperti orang jang girang se-
kali, djika akoe bisa dapet terangin kasalahan orang.”

»Tetapi,” berkata njonja Danglars, toewan bilang
-sendiri jang dia itoe satoe anak piatoe.”

.Terlebi djahat lagi, serta terlebi baik poela.
Allah Ta-ala telah soedsh bikin begitoe, soepanja

djangan ada satoe orang, jangaken mendapet sakit
ati dari dia.”
»Ach, toewsan masakah toewan maoe membales.

orang jang tida ada poenja toeloengan ?”

I8 orang jang tida ada poenja toeloengan, tetapi
ia memboenoeh.”

»Betoel, tetapi fikirkenlah toewan, segala itoe me-
nimpahken kita poenja nama dengan kaboesockan.‘

,Njonja kira, njonja sendiri jang tida beroentoeng?
Apakah di roemahkoe tida ada hal jang membikin
maloe padakoe ?

»Aai, toewan,” berkata njonja baron, ,toewan sam-
pe ati sekali meliat kasoesahan orang, tanda-in moeloet-
koe, orang poen tida panti sajangin sama toewan.”

,Apa bole boewat, biarlah begitoe,” berkata de.
Villefort sembaring bediri dari korsinja.

,Soedah, biar toewankoe oendoerken sadja perka-

‘ranja itoe orang sampe pada laen persindangan ha-

kim Raad Sembang, ia itoe oendoerin lagi anem.
boelan sadja, soepaija perkaranja kebanjakan di loe-
pa-in orang.

- ,Mida bole,” berkata Villefort, akoe tjoema ma-ih.
ada lima hari; pepriksa-an soedah abis, itoe lima
hari soeda lebi dari misti, laen dari itoe njonja
misti taoe jang akoe sebole-bole misti bekerdja, aken
meloepaken kasoesahankoe sendiri.”

»Toewan, itoe orang boekan soedah minggat
biarlah dia tinggal lari; boewat apalah menjoesah-
njoesahken diri.”

Tetapi boekankah akoe soedah bilang sama njonja,
jang soedah terlaloe laat; sebab pagi-pagi hari lan~
tas kantor kawat soedah moelai bekerdja dan seka-
vang I veeiasene -

»Toewan,” berkatalah djongosnjade Villefort sem«

baring masoek, ,ada satoe soldadoe berkoeda bawa
ini soerat dari kantor djadjahan loewar.

Villefort ambil itoe soerat abis di boekanja dengan
sigrah. Njonja Danglars gemeteran, Villefort kaliatan
njata jang dia girang sanget. ,Ketangkep!” Sjoekoer-
lah berkata Villefort, ,orang kena tangkep padanja
di Compiégne; sjoekoerlah!”

Njonja Danglars bediri dengan poetjat, serta ka-
tanja dengan ati dingin: Selamat tinggal toewan?”

,29elamat djalan njonja,” berkata Villefort dengan
sanget girangnja, sembaring menganter njonja Dang-
fars ka pintoe.

Abis ia balik lagi ka medja toelisnja, beroentoeng
sekali hoewat Raad Sambang, akoe soedah ada 1 per-
kara membikin palsoe, tiga perkara maling, doewa
perkara bakar roemah, tjoemah koerang satoe, ia itoe:

rkara boenoeh, maka sekarang ini tjoekoeplah.

a-ah, inisekali Rsad Sambang senanglah dapet me-
meriksaken perkara begitoe berat-berat.

LXXIV
ORANG ALOES.

Sebagimana telah di kataken oleh procureur ka«
radja-an kapada njonja Danglars, maka Valentine
belon djoega baik. Dari sebab ia lemas, bahna ter-
laloe tjape, maka Valentine tinggal di tempat tidoer
sadja. Di sitoe poen Valentine dapet dengar dari
moeloetnja njonja de Villefort, jang Eugenie lari
dan Andrea Cavaleanti, atawa lebi baik ia di nama-
in Benedetto ketangkep, serta ia di pertoedoehken
memboenoeh orang.

Aken tetapi Valentine begitoe lemas sampe dia
tida begitoe perdoeli-in ini kabar, jang tentoe misti
membikin lebi di rasanja di dalem ati, djikaloe ia
tiada sakit. Semoewa dia ingat-ingat samar-samar,
bahna ia sakit otak. Saantero hari Valentine doe-
doek bersama-sama toewan Noirtier, jang soeroeh
bawa dirinja di kamar tjoetjoenja, dan Valentine di
djaganja terlebih-lebih dari pendjaga-annja satoe
toewan. Kaloe soeda, maka de Villefort poelang
kantor dateng doedoek bersama-sama dengan toewan
Noirtier dan nona Valentine. ;

Kapan poekoel delapan d’ Avrignij dateng dan
dia sendiri bawain obatnja Valentine, jang misti di
minoem kaloe malem. Kaloe malem Noirtier di ba-
wa pegi ka kamarnja dan ia di ganti oleh satoe-
orang perampoean, baboe orang sakit. Ini baboe di
kasi kerdja oleh toewan doktor dan tida ia pegi
kaloe belon tengah malem, kapan Valentine soedap.
poeles, Djika itoe baboe kaloewar, maka dia :serap




’ken kontjinja kamar Valentine kapada toewan Vil-
lefort, hingga orang tida bisa masoek lagi ka dalem
kamarnia Valentine, kaloe tida liwat kamarnja
nijonja Villefort dan sinjo Eduard. Saban pagi Mor
rel dateng pada Noirtier boewat tanja pri ka-ada-
annja  Valentine; dan Morrel roepanja semangkin
ari semangkic senang. Pertama-tama Valentine soe-
-dah mendjadi baik, kendati palahan sekali Valentine
ada madjoenjn; dan Monte Christo djoega soedsh bilang
padanja, koetika Muximilinan dateng padanja, aken
minta toeloengan, maka Monte Christo sendiri bilang
padanja, kaloe Valentine bisa idoep sawmpe liwat
anem djam, waka dia idoeplah. Dan sekarang Valen-
tine soedah idoep lagi lebi dari ampat hari. Otak-
nja berbajang-bajang sadja, sampe di waktoe ia ti-
doer djoega rasa seperti orang mabok.

Kaloe malem, diika lampoe soeda di ketjilin ka- .

‘mar-kamar semoewa soeda tida terang sebrapa lagi,
makna barovlah timboel segala fisiran segala djadi-
-djadian, ia liat seperti ada bajang-bajang dateng ka-
loewar masock, Saban malem, ia merasa sakit demem
dan di liatnjs seperti als oring masoek kedalem
kamarnja moendir-mandiv, Nanti di kiranja mama
tirinja duteng, usntidi liatnja seporti toewan Morrel,
nanti di liatoja orang-orang jang tida di kenal oleh-
nja, seperti toewan Monte Caristo, hiagga barang-
barang di dalem kamat itospoen, sering di liataja
‘geperti bergerak pinda kasana-kemari berdjalan sens
dirinja di dalem kamar,sampe kira-kira poekoel doe-
wa malem, bavozlih ia dapet poeles sedikit, dan. be-
rat kepalanja di' rasa sampe sa-antaro ari.

Di malemnja hari, jang Vulentine dapet dengar
tjerita Benedetto ketangkep, in merass segeran sedi-

ki - dan :sasoedahnja de Villefort, d' Avrignjj dan.

Noirtier pegi dari kamernja Valentine, mika Valenti-
ne fikiv sendiri-diri dalem atinja. Lontjeng di loear
dari gredja St. Phileppe du Rovle berboenji sebe.
las. Nona jang djaga sama Valentine, kaloe toewan
Noirtier soedah kaloewar dari kamarnja Valenti.
ne, soedah bikinin aer minoemnja Valentine di taro
di ampirnja Valentine, abis ianja pegi ka dapoer
boewat omong-omong sama boedjang-boedjang jang
tjeritaken padanja, bagimana soedah tiga hoelan la-
manja roemah itoe kena kalanggar soesah.

Valentine djadi tinggal sendirian di dalem itoe
kamar, ada kira-kira sepoeloe menuut, jang itoe
pendjaga orang sakit berdjalan kaloewar,sama sekali
kedjadianlah soewatoe hal jang adjaib soengoe. Ada
kira-kira satoe djam Valentine tida bisa poeles, sehab
demem. Segala roepa barang di liatnja, sama sekali
di liatnja pintoe lemari boekoenja bergerak Itoe
lemari bediri di sebela pipa asep dari kompor besar
(kachel) tempat bikin panas. Valentine liat pintoe
lemari itoe terbocka sindirinja dengan tida bursoe-
wara. Tjoba Valentine tida sakit, tentoe ia lantas
tarik tali lontjeng boewat panggzil orang, aken tetapi,
sekarang ini, sebab ia demem, djadi di fikirnja ini
semoewa di liatnja, sebab itoe dememnja di kepala,
sebab memang saban-saben kaloe ia demem, kepalanja
terlaloe panas, maka di liatnja roepa-roepa bajang-
bajangan, orang lacn-laen kaloe abis demem, maka
ilanglah itoe semoea.

Abis kaliatan ada orang kaloewar dari itoe lema
ri boekoe. Masih djoega Valentine tida ambil poe.
ring, sebab di kiranja seperti sari-sari, di liataja itoe
bajangan, ia tinggal boeka matanja, sebab ia berhas
rep-harep, kepingin kenalin Morrel jang di tjintanja,
Soedah begitoe, kaliatan -jang itoe orang dateng pe-

lahan-lahan mengampiri tempat tidoernja Valentine
abis itoe bajangan berdiri diam, seperti orang jang
pasang koeping tadjem-tadjem, kabetoelan tjohja lam-
poe kena pada moeka itoe bajangan, hingga njata
kaliatan roepanja.

»Boekannja dia!* berkatalah Valentine dengan
plahan,

Maka Valentine bernanti sadja, dengan ingatan
jang soenggoe-soenggoe mengimpi, atawa meliat ba-
jang-bajangan sadja sebentar djoega ilang, atawa itoe
orang nanti berganti roepa, sembari memikir begi-
toe, Valentine pegang tangannja, maka di rasanja
keras berkedoetan, abis ia berfikir lebi baik minoe-
min aer obat sadja, lagi dengan bergerak itoe,
maka tentoe itoe bajangan jang seperti orang
aloes, bakalan ilang. Memang itoe obat di sediah-in
oleh doktor boewat bikin senang fikirannja Valenti-
ne, sebab Valentine sering berkata jang ia poenja fiki-
ran, kaloe ia deman sanget sekali tergoda. Djadi Va-
lentine londjorin tangannja, aken ambil itoe gelas,
jang ada di atas mangkok, tetapi selagi ia poenja
tangan maoe memegang itoe gelas, maka itoe ba-
jangan orang aloes dateng mengampirin lebi lekas
dari tadi djalannja, ia dateng begitoe dekat sampe
Valentine bole dengar soewara orang aloes itoe ber-
nafas, dan Valentine merasa seperti tengannja di
pegang. Ini sekali Valentine merasa teramat heran,
i boekan orang mengimpi, boekan orang mengigo,
Valentine rasa sakarang, jang dia tida poeles, dan
dia poenja ingatan tida koerang apa-apa, hingga ia
merasa djoega jang ia mendjadi takoet. Soenggoelah,
tangannja Valentine itoe di pegang boewat mena~
han djangan sampe itoe tangan kena memegang itoe
glas. Valentine tarik kombali tangannja. Setelah be-

gitoe, maka itoe bajangan jang seperti maoe menoe-
loeng lantas ambil itoe gelas laloe di pegangnja di
depan tjahaja lampoe dan di pandangnja baik-baik,
seperti ia hendak priksa isinja. Tetapi pepriksa-an
ini tida menjenangken atinja itoe bajangan,malahan
dia ambil sendok thee dan dia tjitjipin sedikit dari
itoe obat,

Valentine memandang ini semoewa, maka apa
di liatnja itoe membikin atinja bergerak sekali.
Apa orang, apa orang aloes itoe jang berdjalan tida
bersoewara di permadani kamar. Valentine kira ini
hal lekas nanti soedah, tetapi heran sanget itoe orang
aloes boekannja ilang, pada hal dia dateng mengam-
peri sama Valentine, sembaring soegoeh-in itoe gelas
sama Valentine sambil ia berkata:

»Bole, minoemlah sekarang.”

Valentine gemeteran seloeroeh toeboehnja. Aai
baroenja ia dengar orang djadi-djadi-an itoe berkata
kata dengan soewara begitoe terang. Valentine boeka
moeloet, seperti orang jang maoe mendjerit, tetapi itoe
orang aloes taro djarinja di bibirnja Valentine.

.Graaf de Monte Christo!” berkata Valentine.

Kagetnja, gemeternja, matanja dan gerakan ba-
dannja aken toetoep dirinja dengan selimoet, seperti
orang maoe semboeni, itoe semoewa menjataken
terang, jang Valentine sekarang merasa soenggoe,
bahoewa apa jang di liatnja itoe barang jang sabenar-
nja, boekan impian, boekan mengigo, tetapi bagimana,
bole djadi Monte Christo bisa masoek di ini kamar,
itoe barang jang moestahil, sebab ada tembok, demi-
kianlah Valentine memikirken.

Maka katanja graaf: ,Djangan mendjerit, djangan
sekali nona berchoewatir barang sedikit di dalem
Monte Christo 59

ati. Orang ini jang angkau liat sekarang di hade-
panmoe Valentine, memang orang soenggoe, boekan
orang aloes, jang angkau liat ini ia itoe terlebi
saijang padamoe dari papa jang tjintaken anaknja,
taq dapet orang laen jang begitoe membelain pa-
damoe Valentine, seperti akoe ini.”

Valentine tida bisa menjaoet, ia merasa dirinja
terlaloe amat takoet sama ini soewara, maka pa-
mandangan matanja Valentine seperti orang hendak
menanja: ,Kaloe soenggoe benar baik nijatmoe betapa-
kah angkau dateng begini roepa ka dalem ini kamar?”

Memang de Monte Christo poenja fikiran tadjem
sekali, djadi ia seperti bisa sangka, apa jang Va-
lentine fikir dalem ati. Maka katanja de Monte
Christo: ,Dengarlah, atawa lebi baik pandanglah
akoe poenja mata, apakah tida merah? dan akoe
poenja moeka terlebi poetjat dari sari-sari? Itoe se-
moewa terdjadi dari sebab soedah ampat malem la-
manja, akoe tida tidoer sakedjap mata; soedah am-
pat malem akoe mendjagaken padamoe, angkau akoe
melindoengken tjoema hoewat angkau poenja sobat
Maximiliaan,”

Apabila di dengarnja Valentine nama itoe, maka
merah moekanja, sebab itoe nama lantas mengilang-
ken segala koewatir dan takoet dalem atinja Valentine.

»Ach Maximiliaan?” berkatalah Valentine dengen
soewaranja jang amat merdoe, ,apakah Maximiliaan
soedah tjerita semoewanja sama toewan ?”

,Ja samoewa! lapoen kataken padakoe, jang ang-
kau poenja djiwe dengen djiwanja, ia itoe satoelah,
dan akoe soedah djandjiken padanja, jang akoe nanti
djaga padamoe, soepaja angkau tinggal idoep.”

oAngkau djandjiken sama Maximiliaan, jang akoe
tida nanti mati?”

,Ja.”  Kenapa toewan bitjara dari mendjagain akoe,
kenapa toewan berkata maoce melindoengken akoe,
apakah toewan doktor atawa tabib?”

,Ja, akoe di ini waktoe bagimoe anak, seperti ta-
bib jang paling mandjoer, jang di kirimken padamoe,
oleh jang Maha Esa, pertjaja moeloetkoe.

,Angkau bilang, jang angkau mendjagaken akoe
tida tidoer sakedjap mata,” bertanjalah Valentine de-
ngen koewatir lagi, ,dimana angkau djaga belon per-
nah akoe liat roepamoe.”

Graaf mengoendjoeken itoe lemari boekoe dengen
tangannja laloe katanja: ,akoe tinggal bersemboeni
di blakang itoe pintoe rahasia, iaitoelah menjamboeng
dengen roemah di seblah jang akoe sewah.”

Valeatine bebalik boewang moeka, abis seperti
orang jang berkoewat ia berkata:

,Toewan, apa jang angkau bikin itoe terlaloe
dari misti, dan apa jang toewan nama-in penoeloe-
ngan sama sadja, seperti orang jang hendak membi-
kin maloe orang.”

,Valentine,* berkatalah Monte Christo, gelamanja
akoe mendjaga ini, maka akoe tida liat laen, melaen-
ken orang-orang jang dateng kemari, meliat pada-
moe, akoe tjoema liat makanan jang orang bawa-in
padamoe, dan minoem-minoeman jang orang sedia-
ken boewat angkau, kaloe akoe rasa ini minoeman
koerang baik, baroelah akoe masoek seperti tadi ini,
akoe lantas boewang itoe minoeman, aer ratjoen, dan
akoe gantiken acr laen jang boekan ratjoen, jang
membikin angkau djadi seger lagi dan semboeh
dari pada penjakitmoe.*

,Batjoen, mati!* berkatalah Valentine jang berkira
lagi, bahoewa ia mengimpi poela; apa angkau kata-
ken toewanP*




»98t, diam-diam anak,” berkata poela Monte
Christo sembari menaro djari di bibirnja, akoe me-
mang omong dari ratjoen, dari kamatian dan akoe
kataken itoe lagi sekali; tetapi marilah minoem
doeloe ini aer, (sembaring berkata-kata begitoe, ma-
ka graaf ambil dari kentongnja satoe bottol ketjil
terisi dengan aer merah, abis in toewangin doewa
tiga ketes kadalem gelas). Kaloe angkau soedah
minoem ini djanganlah minoem apa-apa lagi.”

Valentine slondjoren tangannja aken ambil itoe
gelas, tetapi baroe ia kena langgar itoe gelas, maka
ia lantas tarik tangannja kombali. Monte Christo la-
loe minoem isinja itoe gelas, abis separo, baroe ia
soegoeh-in lagi gelas itoe pada Valentine, maka de-
ngan bermesem Valentine minoem sisahnja obat itoe.

»Ach, betoel, sekarang akoe kenalin lagi itoe obat
jang membikin segar akoe, dan membikin senang
fikirankoe, trima kasi toewan, trima kasi banjak-ba-
njak.

Na sebagi inilah angkau idoep ampat malem la-
manja, tetapi akoe, bagimanakah pengrasa-an atikoe,
kaloe akoe liat orang toewang aer ratjoen itoe ka-
dalem gelasmoe, ratjoen jang soedah tida ada obat-
nja, kapan akoe poenja ati terbanting-banting, sebab
takoet djangan angkau kena minoem itoe aer, sabe-
lonnja akoe gantiken dengan aer jang laen, aer pena-
war jang sasoenggoenja,

»Apakah tjeritamoe, toewan? bertanjalah Valenti-
ne dengan bertambah-tambah takoetnja, ,toewan li-
at orang toewangin aer ratjoen di dalem gelaskoe ?

Kaloe benar sabegitoe, maka tentoe toewan misti
taoe djoega orang siapa jang telah berboewat begitoe.”

»Ja akoe liat.”

»Valentine angkat kepalanja sedikit, sembari me-

noetoepin dadanja jang poeti dengan kemedja bor-

dirnja jang masi demek dari kringat demamnja tadi.

,»Djadi toewan soenggoe liat ?” berkata poela Valentine.
wa! akoe liat.* :

Allah, apa jang toewan tjerita ini barang keliwat
negri sekali. ,Bagimana bole djadi di dalem papakoe
poenja roemah, dalem kamarkoe, di tempat akoe
sakit, orang tjoba maoe boenoeh sama akoe? Pegi
dari sini toewan, sebab apa jang angkau tjerita di
sini, barang bohong semoewa, barang moestagil, ba-
rang tida bole djadi.”

,Apa nona sendiri sadja jang kena di langgar ta-
ngannja si peratjoen itoe? Apa nona tida liat tjonto
di ampir-ampir moe? Valentine tida liat toewan de
Saint Meran mati, abis istrinja, kamoedian Barrois
djalan ka koeboer? Apanona tida kira, jaug toewan
Noirtier djoega soedah lama kena kemakan itoe ra-
tjoen, djikaloe doktor tida kasi dia makan obat boe-
wat menolak itoe ratjoen? Tiga taon lamanja, doktor
kasi dia minoem itoe obat, dari itoe, dia tida kena
kemakan itoe ratjoen #*

,Ja, Allah,* berkatalah Valentine dengan menarik
napas pandjang, kaloe begini, itoelah sebabnja ke-
napa papa tjang maoe dengan keras, jang akoe misti
minoem obainja.*

,[ni minoeman memang pait, getir," berkata Mon-
te Christo, seperti rasanja koelit djeroek jang setengah
kering, boekan ?**

wAch ja, benarlah sedemikian !

,,Itoe semoewa membikin banjak terang, kaloe be-
gitoe," berkata Monte Christo, maka toewan Noirtier
taoe jang di ini roemah orang maen ratjoen, barang-
kali iapoen taoe djoega siapa jang berboewat itoe.
Sebab toewan Noirtier tace orang maen ratjoen di




sini, maka itoe dia hendak djaga anaknja, tjoetjoe-
nja jang teramat di tjintanja, dan dia kasi mioem
padamoe Valentine obatnja jang angkau sekarang
masing idoep, sedang liwat ampat hari menolak ra-
tjoen itoe; ia itoelah sebabnja, jang angkau kena mi
noem ratjoen jang biasanja sari-sari tida ada obatnja.*

s Letapi siapakah si peratjoen itoe P**

»Nanti doeloe, apakah angkau soedah taoe liat
orang laen dateng di dalem kamarmoe P*

»Ja. Sering djoega, tetapi akoe saban kira otang
aloes sadja, jang dateng melajang abis dekatin akoe,
kamoedian dia pegi lagi dan ilang, akoe kira itoe
semoewa bajang-bajangan, dari sebab akoe demam
terlaloe keras, tadipoen djoega begitoe, koetika toe-
wan dateng, maka akoe kira djoega orang aloes, ba-
jangan jang di liat oleh orang jang kena demam di
kepala, akoe kira akoe mengimpi.”

,Djadi  Valentine tida kenalin itoe orang jang
hendak mengambil djiwamoe?”

»lida,” berkatalah Valentine kenapa orang mis-
ti maoe boenoeh sama akoe?”

oNanti angkau kemalin itoe orang-orang, jang
hendak boenoe padamoe,” berkata Monte Christo
dengan berbisik-bisik.

,Bagimana?”’ bertanjalah Valentine dengen takoet-
nja sembari memandang koeliling.

Ini malem angkau nanti kenalin dia, sebab kabe-
toelan ini malem angkau tida demam, angkau tida
gelap fikiran, tida mengigo, dan sekarang soedah
ampir tengah malem, ia itoe waktoenja si peratjoen
itoe dateng seperti malackat maoet.”

,98 Allah, ja Toehan jang Maha koewasa, berka-
talah Valeotine sembari menjeka keringatnja dari

kepala dengan tangan.

Maka soenggoe tida sebrapa lama lagi kadengaran
goewara lontjeng berboenji tengah malem. Satoe-sa-
toe sewara lontjeng tembaga itoe, serperti kaloewar
dari artinja Valentine, jang terbanting-banting rasa-
nja. Monte Christo laloe berkata: ,branikenlah atimoe,
tahan atimoe djangan terlaloe bergontjangan, tahan
goewaramoe djangan sampe angkau mendjerit, melaga
poeles sadja, manti angkau dapet liat semoewa.”

Valentine pegang tangannja Graaf. :

Aai, akoe denger serperti ada soewara dateng ke-
mari-in, baik pegi dari sini Graaf.

,Slamat tinggal, nanti ketemoe kombali,” berkata
Graaf Monte Christo.

Abis ia memandang pada Valentine dengan me-
semnja begitoe kesian, hingga Valentine poenja ati
penoeh dengan trimahnja pada toewan Graaf, jang
berdjalan pelahan-lahan dengan berdjingkee pegi ka-
lemari boekoe. Tetapi sebelonnja ia masoek ka dalem
itoe lemari jang hendak di koentjinja, maka katanja:

,Ingat Valentine djangan bergerak, djangan ber-
kata-kata, bikin soepaja orang kira soenggoe angkau
tidoer poeles, kaloe salah boewatnja, maka barangka-
li orang boenoeh padamoe, sebelonnja akoe bisa da-
teng toeloengin.”

Abis begitoe Graaf ilang di dalem lemari boekoe.

Valentine tinggal sendirian; kadengaran lagi doe-
wa lontjeng di loewar jang memoekoel tengah ma-
lem. Abis soenji sekali di dalem kamar, tjoema ka-
dang-kadang kadengaran kreta jang berdjalan di
loewar di djalan besax.

Valentine memandang lontjengnjn jang berketak-
ketek, seperti ia itoeng satoe-satoe secondo, dan ia
merasa atinja semangkin keras bergontjang. Maka
ia ampir tida pertjaija, siapa kah nanti maoe boe-

noeh padanja, sedang grendel pintoe di boekaampit
tida kadengaran. Valentine jang ada di dalem tempar
tidoer sedang lagi angkat kepalanja dengan di toen-
djang tangannja ampir tida ada tempo lagi boewat
reba-in dirinja seperti orang poeles hetoel. Koetika
ia soedah reba, maka matanja di toetoepinja dengan
baoe tangannja. Atinja berdebar-debar sampeampir
bole kadengaran geraknja. Ia liat ada orang dateng
mengamperi tempat tidoernja. Atinja semangkin
takoet, maka dia paksaken melaga poeles, soepaija
djangan ketaochan, djadi soewaranja ia bernapas
betoel seperti orang jang senang tidoer.

»Valentine!” demikianlah kadengaran soewara
orang memanggil namanja pelahan-pelahan. Tida
di sahoetin. Valentine memang berdjandji tida nanti
bangoen mendoesin.

Semoewa soedah sepi lagi seperti tadi. Tjoema
Valentine dapet denger soewara aer berketes ka da-
lem gelas jang tadi ia minoem abis isinja, sebab ma-
tanja ketoetoepan baoe tangannja, maka ia brani boe-
ka sebentaran matanja, abis ia dapet liat sa-orang
perampoesn pake pakejan poeti, seperti malaekat ma-
oet jang memegang bottol ketjil di mana ada eer
itoe jang terlebi djahat lagi dari bisa oelar jang man-
djoer. Itoe perampoean sedang lagi toewang isinja
bottol itoe ka dalem gelas. Barangkali dari sebab
Valentine tahan napas, atawa dari sebab ia berkeli-
sikan sedikit, maka kaliatanlah seperti perampoewan
itoe terkedjoet, ia brenti toewang aer dari itoe bottol,
abis itoe perampoewan ngelogok dari klamboe, aken
liat apa Valentine tidoer apa tida. Njonja de Villefort.
Valentine dapet liat moekanja dengen njata sekali
soedah tida bole salah, ach boeloe badannja seperti
bediri bahna takoetnja. Njonja de Villefort njeloen-

doep ka tembok di blakang klamboe, aken bersem-
boeni, sedang ia menjelidiki betoel apa Valentine
bergerak atawa tida, apa dia bangoen atawa poeles.

Kasian Valentine, ia inget apa jang di kataken
oleh Monte Christo, hingga ia rasa seperti di liatnja
jang tangan perampoewan itoe memegang barang ta-
djem, aken lantas di tanem dalem atinja Valentine,
apabila Valentine bergerak. Valentine tahan sebole-
bole atinja aken djangan memboeka rahasia jang ia
tida poeles, ia paksa dirinja, aken bernafas dengan
pelahan seperti orang tidoer poeles.

Koetika njonja Villefort tida dengar soewara apa-
apa lagi, dan didengarnja Valentine bernafus seperti
orang poeles, maka baroe ia selondjorin sadja tangan
nja, aken toewang isinja itoe bottol sampe abis kadalem
itoe gelas. Abis njonja Villefort pegi dengan pelahan-
pelahan ka kamarnja Eduard, jang di toetoepnja de-
ngan tida bersoewara. Valentine tida dengar njonja Vil
Iefort kaloewar, tace-taoenja ia soedah tida ada di sitoe.

Valentine poenja ati tida dapet kita toelisin peng-
rasg-annja di dalem itoe satoe atawa doewa me-
nuut, jang njonja de Villefort masoek ka dalem ka-
mar itoe, seperti malackat maoet, aken tjari boewat
membinasa-in djiwa saorang. Valentine dengar lagi
soewara seperti orang menggaroek itoe di dalem
lemari boekoe. Valentine jang tadinja seperti orang
mengimpi, lantas njedar dari pada impinja itoe, koeti-
ka di dengarnja itoe soewara dari dalem lemari boekoe.

Valentine angkat lagi sekali kepalanja dengan
sanget tjapénja.

Pintoe lemari boekoe terboeka lagi dengan tida
bersoewara, maka Monte Christo ada lagi di dalem
kamarnja Valentine.

Monte Christo 59a




930

,Na,hapa V{alentine masih tida maoe pertjaija ¥’ ber-
tanjalah graaf.

,',IJ 2 Aﬁ;.h, ja toewankoe”, berkata Valentine de-
ngan pelahan-pelaban.

,Angkau dapet liat?”

,Astaga ! ja, akoe dapet liat!

,Angkau kenalin siapa?”

Valentine tarik napas pandjang. 'y !

,Ju”, berkatalah Valentine, nakoe kenalin, 'Eetapl
akoe tida bisa pertjaija, akoe masih koewatir.” .

Kaloe begitoe angkau lebi soeka mati, Valentine
maoe djoega jang Maximiliaan mati -

,Ja Allah, ja Rabbi!” berkata Valentine seperti
orang jang ampir gila; »ach Ppaks_lh akoe tida bmz
pegi dari ini roemah, apa akoe tida bisa di toeloeng . .

_Valentine, tangan jang doerhaka itoe nanti toe-
roet kemana angkau pegi, nistjaija kena ia binasa-
in, dengan emas orang dapet beli boedjang-boedjang
di dalem roemahmoe, dan koeliling di mana djoega
angkau pegi, malaenken malackat maoet itoe jang
angkau nanti ketemoe-in; di dalem aer jang angkau
semboeni-in, soepaija djangan kena diratjoeni, di da-
lem boewah, di poehoen sekalipoen jang angkau ba-
yoe petik, soedah ada dajanja perampoewan itoe aken
membinasa-in njawamoe.” _ ,

Tetapi apakah toewan sendiri tida bilang papa
tjang soedah bikin ratjoen itoe tida mempan padakoe?
Ia ada begitoe baik, blon perna mendjabati orang. Apa-
kah bole mendjadi sebab? Djahat apa telah ao.edalg
di perboewatnja sampe orang begitoe bersakit ati
padanja? Ia tida oesah takoet kapoelesan, sebab ada
fikirannja jang membikin ia tida bisa poeles, ia itoe:
di ingetnja jang di doenia ada saorang jang sm_ada_h
maoe boenoeh padanja dan tida brentinja menjaki-

931

nin boewat bikin mati padanja. Sandenjaini orang
soedah tida sabaran lagi, sebab di liatnja itoe ratjoen
jang di pakenja tida djoega ada goenanja, sebagi-
mana katanja Monte Christo, abis itoe orang am-
bil piso aken menjampeken maksoednja bagimana-
kah djadinja? Kaloe Monte Christo tida bisa toe-
loengin padanja, kaloe nafasnja soedah ieritoeng dan
in tida bisa liat lagi sama Maximilinan! Koetika di
ingatnja Valentine sademikian, maka ia rasa lehernja
seperti terkantjing, dadanja seperti katindian goe-
noeng, djidatnja dan moekanja berkringat dingin, soe-
dah ia maoe tarik tali lontjeng boewat memanggil orang
menoeloeng padanja. Aken tetapi, ia seperti mera-
sa matanja Monte Christo memandang menemboes-
ken pintoe lemari boekoe tempat semboeninja.

Ja menantiken lagi doewa poeloe menuut, jang di
rasanja sama pandjangoja seperti doewa poeloe taon,
abis ia bernanti lagi sepoeloe menuut, baroe kade-
ngaran soewara lontjeng poekoel setenga satoe. Di
sakoetika itve djoega, maka Valentine dapet dengar
soewara seperti orang menggaroek di dalem itoe
lemari boekoe, tandanja jang Monte Christo ada di
sitoe mendjaga dan aken kasi ingat sama Valentine
boewat berati-ati. Baeknja Monte Christo bikin begi-
toe, kaloe tida, tentoe Valentine loepain dan dia tida
dengar soewara seperti orang herdjalan pelahan-pe-
lahan dari kamarnja Eduard. Tetapi sekarang, sebab
di tegor oleh Monte Christo, maka ia dengar itoe
soewara dan ia berati-ati sekali, ia pasang koeping
nja betoel-betoel.

498 betoel, tjoema melawan satoe rocpa ratjoen
sadja, dan djikaloe itoe ratjoen tida di taroken ter-
laloe banjak, aken tetapi si pemboenoeh kaloe liat
daja-oepajanja tida bergoena, tentoe dia pake laen

ratjoen, atawa di bikin itoe ratjoen lebi keras”

Sembaring berkata begitoe, Monte Christo ambil
itoe gelas dan dia tjitjipin.

»Na, apa akoe kata, orang soedah ganti ratjoen,
sekarang boekan obat Brucine jang di pake, tetapi
obat tidoer, akoe kenalin rasanja, kaloe Valentine
dapet minoem ini ser; jang di toewangin ini, nistja-
Jja Valentine matilah,

ywia, Allah”, berkatalah Valentine dengan sanget se-
dinja, kenapa orang begitoe bengis mace membina-
sain akoe P”

nKenapa ? Ach Valentine apa angkau tida bisa
doega kenapa orang maoce boenoeh padamoe P

»Soenggoe akoe tida taoe,” berkata Valentine,
nbelon pernah akoe bikin djahat apa-upa padanja.*

nBetoel angkau tida djahat, Valentine, tetapi ang-
kau ini orang kaja, ada poenja oewang renten sadja
satoe taon doewa ratoes riboe roepia, ini oewang
boekankah baik, kaloe anaknja sendiri jang dapet ¢

yltoe oewang boekan adibkoe poenja, sebabakoe
dapet itoe dari papanja akoe poenja mama.

yBenar sekali, ia itoepoen djoega mendjadi sebab,
sampe toewan dan njonja de Saint Meran misti ma-
ti, soepaija angkau Valentine bole dapet harta ban-
danja; kamoedian koetika toewan Noirtier bikin soe-
rat testament, aken serahken segala kakaja-annja pa-
damoe, maka toewan Noirtier misti mati, soepaja semoe-
wa kakaja-an itoe berkoempoel dalem satoe tangan, ia
itoe di tanganmoe Valentine, abis baroelah angkau sen-
diri misti mati, soepaija semoewaitoe bole djato pada
papamoe toewan de Villefort dan blakangkali djato
di dalem tangan anaknja angkau poenja mama tiri.”

»Kaloe begitoe boewat Eduard sampe orang maoe
boenoeh lekas-lekas sama akoe ?

»Angkau mengarti sekarang doedocknja ini perkara?

»Ach, ach, bagimana bole djadi, kasian itoe anak
jang tida taoe satoe apa, ach djanganlah angkau kena
pikoel dosa mamamoe.”

» Valentine angkau terlaloe baik.”

pletapi papa tjang dia orang maoe ratjoenin tida
mempan, apakah orang tida nanti tjoba meratjoenin
dia lagi ?

»Soedah tida perloe, sebab orang fikir, kaloe ang-
kau sadja lekas mati itoe soedah tjoekoep, sebab pa-
pa tjang soedah toewa, kaloe dia mati tida ada tes-
tamentnja, tentoe semoea oewang djato dalem ta-
ngannja toewan de Villefort dan blakang kali pada
Eduard.

»Astaga, na, ini semoewa di fikirin dan di djala-
ni oleh saorang perampoewan ?

Ja Allah, ja Rabbi!”

» valentine masih ingat Perousse, kebon anggoernja
Post hotel, dan itoe orang laki-laki, jang pake seli-
moet merah dan di tanja oleh Valentine poenja
mama tiri dari hal aer Tofana? Na, sedari itoe ha-
ri mama tirimoe itoe soedah fikirin dan perkenan-
ken nijat jang djahat ini.”

»Ja toewan, kaloe begini, maka tentoe akoe misti
mati,” berkata Valentine dengan tangisnja jang tera-
mat sedihnja.

»Lida Valentine, tida, sebab akoe soedah dapet
taoe sekalian nijatnja Valentine poenja moesoeh, se-
moewa soedah kita menangin, sebab kita soedah
tace segala apa kahendaknja; tida, angkan misti
idoep Valentine, angkau misti idoep uken bertjinta
dan aken di tjintain; angkau misti idoep boewat
djadi beroentoeng, dan bhoewat bikin beroentoeng
sama-sama Maximiliaan; tetapi boewat bisa tinggal

idoep Valentine, angkau misti pertjaja sama sekali
pada akoe.”

»Kataken sadja, apa jang akoe misti bikin, ten-
toe akoe nanti lakoeken.”

pAngkau memboeta-toeli misti ambil apa jang akoe
kasiken padamoe.”

»Demi Allah jang Maha koewasa, saksikenlah ka-
takoe ini,” berkata Valentine kaloe akoe sendirian,
akoe terlebi soeka mati sadja.

»Ingatlah Valentine, angkau tida bole tjerita sa-
toe apa pada orang laen, maskipoen same toewan de
Villefort angkau djangan kataken apa-apa, mengarti?”

_»Papa toch tida toeroet-toeroet dalem hal jang
djabat ini?” bertanjalah Valentine. ‘

»Tida; maka biar sedikit dia misti kira jang se-
moewa hal kematian di dalem roemah ini telah ke-
djadian boekan dari sebab sakit, tetapi dari sebab
blklnar.u orang. Angkau poenja papa atoeranuja soe-
dah misti djaga padamoe Valentine; di ini koetika
atoerannja dia misti ada di sini, di mana akoe ba-
diri sekarang; dia soedah misti tjitjipin djoega ini
gelas poenja isi. Menoeroet betoel, dia misti ada ba-
diri di antaramoe dan itoe orang peratjoen. Dalem
moeloetnja dengan tida kadengaran orang, maka
Monte Christo bilang djin jang satoe mengadep djin
jang laen,

»Loewan berkatalah Valentine, biar apa djoega
akoe nanti jakinin boewat idoep; sebab di dalem
doenia ada masih doewa orang jang memberatin
akoe poenja mati, marika itoe tentoe toeroet mati,
djikaloe akoe tida ada lagi di doenia, ia itoe papa
tjang dan Maximiliaan.”

»Djangan koewatir akoe nanti djaga itoe orang
doewa seperti akoe djaga padamoe.” -

Kapan begitoe, bikinlah sebagimana kahendak
toewan, akoe nanti toeroet sadja.

Ach, apakah nanti djadi dari pada akoe. Ja Raboel
alamin biar apalah kiranja koe serahken diri koe
pada Toehan jang Esa. 200}

,O! Valentine, biar apa djoega jang kedjadian,
Valentine tidah oesah takoet; kaloe sandenja angkau
merasa soesah, sebab angkau tida meliat lagi,angklau
tidla dengar apa-apa, angkau ilang pengrasa-am, dja~
nganlah angkau ketjil ati; djikaloe nanti angkau
mendoesin tida taoe dimana, djanganlah angkau takoet.
Djikaloe angkau sandenja mendoesin ada di dalem
peti mati, atawa di dalem koeboer, ingatlah dalem
dirimoe, akoe ini ada di djaga oleh saorang sahbat-
koe, jang mendjaga akoe seperti papa koe sendiri,
jang mengahendaki tjoema kaoentoengannja akoe
gendiri dan Maximiliaan.”

,Adoeh brapakah soesahnja orang di- doenial”

. Valentine apakah angkau maoc mengadoeken ma-
ma tirimoe kapada hakim?”’ )

,O! tida, dan seriboekali lebi baik akoe mafi,
ja lebi baik mati.”

»Angkau tida nanti mati, dan apa djoega jang ka-
djadian padamoe, djandjikenlah jang angkau tiada me-
njesal, tiada bersoesah ati, tetapi tinggal berharep.

,Ja baiklah, akoe nanti ingat sama Maximiliaan sadja.

,Ah, begitoe senanglah akoe dengar perkata-anmoe
anak, akoe nanti toeloeng padamoe.

,Valentine merasa atinja sesak, maka ia angkat
kadoewa bilah tangannja seperti aken meminta doa
pada Allah jang Maba Besar, ia bikin Monte Christo
seperti papanja sendiri.

Maka Monte Christo pegang tangannja pelahan-
palahan sambil berkata:

Anakkoe, pertjaijalah dengan tetep, jang akoe ber-
soenggoe-soenggoe ati hendak menoeloeng padamoe,
akoe saijang padamoe seperti anakkoe sendiri, per
tjaija sama akoe seperti angkau pertjaija sama
Maximiliaan.

Valentine angkat moekanja memandang sama toe-
wan Graaf, seperti satoe anak jang hendak membilang
trima kasi pada orang toewanja. Abis graaf kaloe-
warin dari kantongnja satoe tjepoe dari djambroet,
ia angkat toetoepnja jang dari emas, laloe di taronja
satoe poeloengan seperti pil ka dalem tangannja
Valentine. Itoe pil sabesarnja katjing kedelee. Va-
lentine ambil itoe pil abis di liatnja baik-baik moe-
kanja graaf, maka pemandangan itoe, seperti orang
jang hendak memandang.

Djawabnja Monte Christo: ,Ja.”

Valentine masoekin itoe pil dalem moeloetnja.

»Na selamat djalan Valentine nanti kita bertemoe-
an lagi anak, djangan takoet; tidoerlah jang senang,
sebab angkau soedah ketoeloengan tida ada orang
lagi jang bisa reboet anakkoe dari pada akoe poenja
tangan.” i ) !

»Baik,” berkatalah Valentine, ,apa djoega jang ke-
djadian, pertjajalah, akoe poenja ati soeda taba sekali.“

Lama Monte Christo tinggal bediri memandang
Valentine bagimana ia kena kemakan itoe obat, jang
di brihken oleh Monte Christo. Kamoedian ia am-
bil itoe gelas jang terisi ratjoen, ia boewang isinja
kira-kira tiga prapat, abis di taronja kombali di atas
medja, soepaja orang bole kira jang itoe aer soedah
di minoem oleh Valentine. Soedah begitoe, ia pan-
dang lagi sekali moekanja Valentine abis ia pegila-
gi ka lemari boekoenja. Valentine soedah poeles le-
ras sekali.”

Lampoe minjak jang ada di kamarnja Valentire
masih djoega menjala berkelak-kelik, minjaknja soe-
dah ampir abis dan sebab soemboenja jang tebakar
moelai kena aer, maka berboenjilah lampoe itoe dan
seperti barang jang soedah tinggal matinja sebentar
ia menjala besar sebentar ketjil betoel, seperti orang
jang ampir tarik maoet. Kerna itoepoen, maka tiah-
Ja di dalem itoe kamar goerem sekali.

Di loear soedah tide kadengaran soewara apa-apa
tinggal sepi sekali, terlebi lagi di dalem kamar, sebab
soewara orang bernapas sckalipoen tida kadengaran,
Selagi begitoe pintoe kamarnja Eduard di boeka, ka-
liatan kepale di dalem katja di sebrang pintoe; njo-
nja di Villefort dateng koembali seperti aken priksa
sebagimana aer ratjoennja bekerdjn. Ia dengar soe-
waranja soemboe lampoe minjak jang ampir mati,
tida ada laen soewara jang kadengaran. Dia angkat
itoe gelas obat, muka di liatnja tinggal terisi sapera-
pat, djadi tiga perapat jang abis di minoem. Itoe
sisah lekas di toewangnja di dalem kachel (dapoer
komper) dan di adoeken aboe jang mendjadi basa
itoe, soepaja djangan kentara satoe apa, abis dia tjoe-
tji ati-ati gelas itoe, kamoedian di sekanja baik-baik
dan di taronja lagi di atas itoe media.

Djalannja dan tingkanja njonja de Villefort seperti
melaikat maoet jang membinasaken segala apa, jang
di langgarnja. Dengan pelahan ia mengampiri tem-
pat tidoernja Valentine. Tjahija terang lampoe jang
goerem, membikin orang takoet di dalem itoe kamar,
hingga njonja de Villefort biar bagimana bengis
djoega manoesia, atinja merasa bersalah, romannja
seperti si peratjoen itoe selempang meliat kasoedahan
pakerdja-annja. Tetapi orang jang memang soedah
berhati djehat dan soedah sering berobat dapet di

Monte Christo 60

toeloeng oleh malaikat maoet, lama kalama-an men-
djadi taba atinja, begitoe poen njonja di Villefort
ia brani-in atinja laloe di boekanja klamboe tempat
tidoernja Valentine. Ia bediri di sebela kepala tidoer
abis ia menoendoek memandang moekanja Valentine.

Ini anak soedah tida bernafas lagi; moeloetnja
renggang, terboeka sedikit, tida ada soewatoe tanda
jang dia idoep; bibirnja jang bagoes merah suedah
mendjadi poetjet dan kakoe seperti ketarik naik,
sampé giginja di depan kaliatan, matanja rapet
keras sekali dan kakoe, koelit matanja sampébidii
mata itoe ternjata kaliatan terboengkoes dengan koe-
lit mata jang poetjet; alisnja jang sari-sari begitoe
angkat sekarang soedah toercen, tjahijanja ilang.

Njonja de Villefort liatin ini semoewa, abis ia
angker selimoetnja Valentine di taro tangannja
di atas dadanja Valentine, aken priksa apa itoe ati
masih memoekoel. Barang tangannja kena langgar
badannja Valentine, jang soedah dingin itoe, maka
njonja Villefort seperti kaget, seperti orang jang
kena pegang kawat electrick.

Ia merasa berkedoetan, tetapi boekan atinja Valenti-
ne, hanja oerat tangannja njonja sendiri jang keras
berkedoet seperti orang jang takoet.

Di tarik tangannja kombali dengan gemeteran.
Tangannja Valentine satoe tergantoeng kaloewar
tempat tidoer. Baoe tangan itoe jang begitoe bagoes,
sekarang ini seperti tangan patoeng jang terbikin
dari lilin poeti, di betoelan sikoetnja kebawah, seper-
ti ketarik djadi kakoe, bahna krampnja orang mati
djari-djari tangannja terboeka. Koekoenja biroe. Ach
soedah tida ada koewatir lagi, njonja Villefort bole
tentoein jang Valentine soedah mati. Di kaboelken-
lah nijatnja jang djahat itoe, soedah abislah paker-

dja-annja di dalem ini kamar. Pelahan-pelahan ia
berdjalan kaloewar tetapi sembari berdjalania ma-
sih pegang djoega pinggir klamboe, hingga roman-
nja di itoe waktoe seperti malaikat maoet jang mem-
boeka sajapnja, boewat bawa terbang djiwa jang
baroe di petiknja. Minjak di lampoe gelas soedah
abis, soemboe lampoe terlebi keras berboenjinja,
hingga kaget njonja de Villefort. Sama sekali lam-
poe itoe mati, kamar mendjadi gelap, tida ada soe-
wara laen, melanken soewara ketak-keteknja lontjeng
lontjeng jang tiap-tiap kali seperti mengingatken
pada njouja itoe, apa kadjahatan jang di perboewati-
nja. Njonja de Villefort tetlebi takoet lagi ia mera-
jap kaloewar dengan memegang ini-itoe jang me-
ngoendjoek djalan padanja di gelap, ia teroes pegi
masoek ka dalem kamarnia.

Gelap itoe di dalem kamar masih kira-kira doewa
djam lamanja, abis moelai lagi terang sedikit-sedikit
dari pada matahari jang soedah mengirimken tjahi-
janja pada kamarnja Valentine. Di itoe waktoelah
kedengeran soewara orang batok, dateng naik di
tangga boewat masoek kadalem kamarnja Valentine,
iaitoe perampoean toekang mendjaga orang sakit.

Orang jang di dalem roemah, sanak atawa sa-orang
jang mentjintai, tentoe bisa liat jang Valentine poenja
roepa soedah berbedah sanget, soedah boekan tjahi-
janja orang hidoep, tetapi itoe baboe tida liat itoe
semoewa, dia kira Valentine tidoer poeles betoel.

Sembari ia mengamperi medja tempat obat, muka
di liatnja gelas obat itoe soedah kosong, abis katanja:
,Baiklah, jang sakit bisa minoem obatnja sampe abis.”
Dari itoe medja ia pegi ka dapoer kompor (kachel)
boewat njalain apinja, abis ia doedoek di korsi males
ia tidoer poela, kendati poen dia ini baroe bangoen

dari tidoer, tetapi bahna di kirania Valentine masih
enak poeles, lebi baik ia poen tidoer djoega lagi.

Lontjeng berboenji delapan, maka soewara itoelah
membikin dia mendoesin. Dengan sanget herannja
Jang orang sakit itoe masih tidoer poeles tida men-
does-mendoesin, maka ia terlebi terkedjoet meliat
tangan orang sakit itoe tergantoeng di loewar tem-
pat tidoer. Baboe ampirin tempat tidoer itoe, maka
baroelah di liatnja Valentine poenja bibir begitoe
poetjat dan dadanja dingin. Baboe maos angkat
tangannja Valentine jang tergantoeng, tetapi ia merasa
sebagimana tangan itoe kakoe adanja, tiada lemas,
seperti sari-sari. Inilah sampe boewat itoe baboe
aken kasi taoe, jang Valentine soedah tida ada lagi.
Djeritnja :i baboe teramat sedi, koetika di ketahoei-
nja Valentine bigitoe, ia lari ka pintoe sembaring
meminta-minta toeloeng.

»Apa artinja orang mendjerit minta toeloeng itoe?
berkatalah doktor d’ Avrignij, jang ada bediri di
bawah tangga, sebab kabetoelan itoe memang wak-
toenja doktor dateng.

nApa itoe orang mendjerit toeloeng? berkata toe-
wan Villefort dengan kaget sembaring kaloewar dari
kantornja; Doktor! apa toewan dengar djoega ada
orang minta toeloeng?”

pJa memang, ajo lekas kita maik,” berkata toean
doktor, lekas soewara itoe dateng dari kamarnja Va-
lentine I”

»Tetapi sabelonnja doktor dengan papanja Valen-
tine masoek kadalem kamar, maka sekalian djongos
di dalem itoe roemah, soedah pegi ka kamarnja Va-
lentine, dan dia orang semoewa soedah liat Valentine
tidoer di tempat tidoer dengan tida bergerak lagi, dia
-orang angkat tangan di djoendjoengnja dengan teramat

takoetnja, seperti orangjang minta ampoen pada jang
Maha koewasa.

yPanggil njonja de Villefort, bangoenin njonja!”
berkata toewan procureur keradja-an di depan ka-
marnja njonja, dalem jang mana roepanja ia tida brani
dateng masoek. Tetapi sekalian boedjang-boedjang
boekannja sahoetin prentah itoe, malahan dia orang
memandang toewan doktor, sebab toewan doktor jang
masoek dan svedah angkat sama Valentine.

»Ach, sekarang dia inilah . . ..” berkata toewan
doktor sembaring taro Valentine lagi di dalem tem-
pat tidoernja. ,Ja Tochan jang Maha Moeljja, Toe-
han jang toenggal, kapankah Toehankoe sampe poe-
was P”

Villefort lari masoek ka dalem kamar.

»Ach, apakah toewankoe bilang # berkatafah ia de-
ngan mengangkat-angkat tangan.

»Doktor ! Doktor ! apakah ini P

pAkoe bilang jang Valentine soedah mati, djawab
doktor d’ Avrignij dengan soewaranja jang heibat.

Toewan Villefort djatoken kepalanja di tempat
tidoernja Valentine, seperti ia soedah tida bisa be-
diri lagi.

Barang doktor bilang begitoe, maka semoewa boe-
djang-boedjang pada lari-lari dengan bersoempah-
soempah, kadengaran soewaranja dia orang lari toe-
roen dari tangga sebagi orang jang terlaloe takoet.
Ab’s sepi lagi, sckalian boedjang-boedjang soedah pe-
gi dari itoe roemah jang terkoetoek.

Njonja de Villefort angkat sebentaran lelangsee
pintoenja, dan ia bediri di pintoe itoe dengan me-
mandang kasana-sini, seperti aken menanja orang-
orang jang ada di dalem itoe kamar, dan keliatan
seperti ia memaksaken, aken bisa kaloewarin aer

matanja. Sama sekali ia kaget, ia berdjalan menoe-
djoe medja tempat obatnja Valentine. Njonja dapet
liat, jang doktor d’ Avrignij ambil dari medja
itoe gelas obat jang njonja taoe tentoe socdah abis di
boewang isinja sama sekali dengan ati-ati dan soedah
di bilasin dan di keringin oleh dianja sendiri. Ada-
poen gelas itoe masih ada isinja betoel, seperti di
waktoe ia angkat memboewang sisah obat itoe di
dalem kompor. Kaloe Valentine sendiri bediri lagi
sekarang di hadepannja, maka ‘njonja tida nanti begi-
toe kaget seperti sekarang ini.

Astaga boekan sadja isinja sama banjaknja seper-
ti di waktoe njonja hoewang tadi, tetapi warnanja,
roepanja, itoe obat tida berbedahan sama seperti jang
dia toewangin di dalem itoe gelas. aken Valentine
boleh dapet minoem. Sekarang doktor dapet liat itoe
dan tentoe ia tida nanti doega salah. Ach betoel se-
perti Toehan jang Rachman dan Rachim serta adil
jang tida berhingga hendak mengoendjoeken djalan,
aken bikin terang ini hal jang djahat, kendatipoen
si pendjahat soedah ambil atoeran aken djangan sam-
pe kadjahatannja bole djadi njata. Djadi, sedang njo-
nja de Villefort bediri di sitoe, seperti orang jang
ilang semanget, sedang de Villefort bediri di sitoe
dengen tida taoe apa misti di bikinnja, maka doktor
d’ Avrignij bawa gelas obat itoe di mana djendella,
aken di priksanja lagi di terang,ia tjitjipin sedikit.

»Ha% berkatalah ia, ,soelah boekannja ratjoen
brucine lagi, tjobalah kita liat apa roepa ratjoen 1ni.*
Doktor boeka lamarinja Valentine di mana ada botol
obat-obatan, ia ambil aer keras, laloe di ketesinnja
doewa tiga ketes ka dalem itoe obatdi gelas, lantas
djadi merah seperti darah,

»Ha!" berkatalah doctor d’ Avrignij seperti orang

jang girang mendapet apa jang di tjarinja. Njonja
de Villofort poenja mata seperti gelap sekali, semoewa
jang di ampirnja di kiranja tepoeter kaja orang
ilang semanget. Djalannja sempojongan, ia kaloewar
tjari pintoe dari mana ia hendak pegi ka kamarnja.
Tida sebrapa lama kedengaran seperti ada barang
berat jang djato di djoebin. Tetapi tida satoe orang
jang openin. Itoe baboe, toekang djaga orang sakit,
sedang liatin doktor jang lagi priksa itoe obat de
Villefort soedah ilang semangetnja. Tjoema doktor
d’ Avrignij sendiri toeroet sama njonja Villefort de-
ngan pemandangannja, ia poen liat djoega bagimana
njonja de Villefort kaloewar dari itoe kamar. Doktor
angkat lelangsee jang teigautoeng di pintoe kamarnja
Valentine, dari sitoe doktor boleh liat teroes ka-
kamarnja de Villefort, maka di liatnja njonja ada
terletak di djoebin.

Katanja doktor pada itoe baboe:

,Ajo lebi baik angkau pegi toeloengin njonja de
Villefort, sebab njonja tida enak badan.”

,Abis nona Valentine,” berkatalah si baboe.

,Nona Valentine angkau tida oesah djaga lagi,
soedah tida perloe, sebab ia soedah mati,” katanja
d’ Avrignij. )

,Apa, angkau bilang soedah mati P bertanjalah
satoe soewara jang laen, ,siapa bilang Valentine mati ?”

Kadoewa orang laki-laki berpaling kablakang, ma-
kadi liatnja Morrel bediri di pintoe dengan sanget
heran dan takoetnja.

Dengarlah sebagimana Morrel bole sampe di sitoe.
Sebagimana biasa, maka Morrel dateng di pintoe jang
ketjil itoe, dari mana orang bole masoek ka kamar-
nja Noirtier. .

Dengan heran di liatnja itoe pintoe terboeka, djadi

ia tida oesah gojang lontjeng minta di boekain pin-
toe, ia teroes masoek sadja.

Sampe di dalem ia toenggoe sabentaran memang-
gil orang boewat kasi tace sama toewan Noirtier jang
ia dateng. Tetapi tida satoe orang ada jang menja-
oet; pembatja taoe sendiri, jang itoe ho{fd_]a:ng-huedjang
semoewa soedah pada lari meninggalin itoe roemah.
Morrel di itoe hari tida ada soewatoe Eeb;th apa-apa,
aken mendjadi berkoewatir. Monte Christo soedah
djandjiken padanja, jang Valentine tentoe hakﬂ:lt;n
it'ioep, dan sampe sekarang katanjn Monte-Christo
benar sekali. Saban malem Monte-Christo kasi dia
kabar baik dan paginja itoe kabar di benarken oleh
toewan Noirtier. 1 g

Aken tetapi ini sekarang begini sepi, hingga ter-
laloe heran sekali. Morrel memanggil laz satoe-doe-
wa sampe tiga kali tida djoega orang menjaoet. Dari
itoe Morrel maoe pegi sendiri ka atas kamarnja toe-
wan Noirtier. Pintoe kamarnja toewan Noixtier ter-
boeka djoega, seperti pintoe kamar-kamar jang lain,
Morrel lantas dapet liat toewan Noirtier jang doe-
doek di korsi pandjang di tempatnja jang sari-sar,
tetapi matanja terboeka besar, seperti orang jang ter-
laloe amat takoet jang mendjadi ter;l;e?'l keras, kaloe

liat moekanja jang poetjat sekall.
Ora,?l;%:ngimana toegvaﬂ‘? helxl*tanja]ah Morrel dengan
atinja.
beTl;aik,"J berkatalah orang toewa itoe diang_an ma-
tanja, sedang moekanja menjataken poela jang 1a
semangkin berkoewatir.”

Kata Morrel: ,Apa toewanp maoe apa-apa, toewan
maoe akoe panggilin djongos >
ma:.]a,” djaxpmbggloela tuewgn Noirtier dengan matanja.
Morrel gojang lontjeng, tetapi biar bagimana keras

dia gojang, tida ada satoe orang jang dateng. Ia
berbalik memandang sama Noirtier jang roepanja
terlebi heran lagi dan takoet.

»Ja Allah, kenapa orang di panggil tida dateng,
apa ada orang jang sakit di ini roemah?”

Matanja Noirtier seperti maoe petjah.

»lenapa sih toewan? berkata Morrel, toewan bi-
kin akoe berkoewatir sangat apa Valentine?

292, ja, djawablah Noirtier dengan mata. Maximi-
liaan boeka moeloetnja seperti aken bitjara, tetapi
lidanja seperti berlengket di dalem moeloet, tida bisa
bergerak aken beromong, ia merasa poesing ampir
djato, maka ia pegangan tembok. Abis ia pegi kapintoe.

»J8, ja, berkata Noirtier dengan mata. Maximi-
lisan  koewatir atinja, ia lekas berlari kaloewar naik
tangga, aken pegi ka kamarnja Valentine, dan toe-
wan Noirtier poenja mata, seperti membilang. Ajo
lekas-lekas.”

Morrel seperti beterbang, ia djalen liwat kamar-
kamar, tetapi semoewa kosong, semoewa soenjie se-
kali abis ja sampe di kamarnja Valentine. Pintoenja
traoesah di boeka, sebab soedah terboeka. Ia dengar
Soewara orang menangis. Ia liat orang berpake itam
seperti berkoewi di depan tempat tidoer.

Ia semangkin bingoeng, semangkin koewatir ia
ampir tida bisa djalan lagi, ia tinggal berdiam di
pintoe kamer, djoestoe di itoe waktoe di dengarnja
doktor bilang: Valentine mati! ia itoelah membikin
Morrel menanja mati, mati?

Villefort roepanja djenga, jang orang dapet liat
padanja begitoe sedi, maka itoe ia bedirilah.

Pangkatnja mendjadi fiskaal jang soedah ja dja-
Jani doewa poeloe lima taon lamanja, telah membikin

Jang ia poenja ati soedah ampir tida kenal kasian
Moute Christo, 60a

atawa sedi, abis sekarang ia sendiri mengoendjoeken
dirinja begitoe bersoesah ati. Villefort memandangken
Morrel serta bertanja: _

wAngkau siapa? toewan, angkau loepaken jang
orang tida masoek di dalem roemah orang sepertl
angkau ini, apa lagi di soewatoe tempat di mana
ada kematian, dari itoe pegi, lekas toewan pegi da-
ri sini I _

Tetapi Morrel tinggal bediri diam tida bisa hgrkaj:a.—
kata, tida bisa bergerak lagi; tjoema matanja tha
bisa di lepaskennja dari memandang tempatnja
Valentine, '

yloewan, ajo pegi dari sini, lekas kaloewar, ber-
katalah Villefort poela pada Maximiliaan »8j0 pegi,
apa toewan tida dengar jang angkau di oesir dari
sini #¢ Maka d‘ Avrignij dateng mengampiri Morrel
boewat soeroech dia pegi. )

Morrel memandang orang jang saroepa mait itoe
di tempat tidoer, seperti orang jang soedah ilang
semangetnja, ia boeka moeloetnja, sken berkata-kata,
tetapi pertjoema ia tida bisa berl_mtal-kata, maka
sembaring menarik-narik ramboetnja ia Eerh'm ka
loewar, hingga Villefort sama d’ Avrignij kiraken
jang Morrel soedah djadi gila!

Kira-kira liwat lima menuut, maka orang dengar
soewara jang naik tangga, berat sekali soewara tin-
daknja itoe. Sekoenjoeng-koenjoeng orang dapet liat
Morrel jang naik tangga itoe, sembarmg.membav'va
toewan Noirtier jang doedoek di dalem korsi malesnja.
Sampe di atas, Morrel taro itoe korsi sama-sama
toewan Noirtier jang di pondongnja di atas kamar la-
loe di sorongnja ka dalem kamarnja V&]cptlne. Aken
memboewat begini, maka Morrel misti berkoewat
sanget, hingga moekanja kaliatan heibat sekali. Ada

poen terlebi heibat lagi di pandang, ia itoe moekanja
toewan Noirtier, jang di dorong sampe di ampirnja
tempat tidoernja Valentine. Matanja toewan Noirtier
itoelah jang djadi ganti segala pirasatnja, mata itoe.
lah teramat heibat roepanja. Sekalipoen toewan de
Villefort besar kagetnja, koetika di pandangnja mata
itoe jang saperti berkata-kata, serta memang djoega
ia dari doeloe-doeloe kaja takoet sama toewan
Noirtier.

Maka berkatalah Morrel, sembaring mengoendjoek-
oendjoek ka tempat tidoernja Valentine.

»Liatlah apa orang soedah bikin, liatlah papal”

Villefort kaget, laloe memandang Morrel dengan
herannja, bagimanakah saorang jang tida di kenal-
nja bole memanggil papa sama toewan Noirtier,
Roepanja toewan Noirtier jang memang tida bisa
beromong dan tida bisa bergerak, terlaloe membikin
orang mengasiani dia, apa lagi kaloe di pandang
matanja, jang mengoeundjocken ati begitoe sedi. Ka.
liatan seperti ia hendak mendjerit atawa menggeroeng
dari sebab antjoer atinja di dalem, tetapi tida bisa,
oerat-oerat kepalanja pada bediri, hingga mendjadi
biroe koelit djidatnja seperti orang kelanggar penja-
kit samper.

@’ Avrignij mengamperi toewan Noirtier, aken kasi
dia tjioem obat,

»Loewan !" berkatalah Morrel sembaring memegang
tangannja toewan Noirtier jang lemas itoe tida bisa
bergerak, ,toewan, orang tanja, siapa akoe dan apakah
akoe poenja hak boewat dateng masoek kemari. Ach !
bilanglah pada orang-orang itoe, toeloenglah bilang !”

Toewan Noirtier poenja dada seperti ombok, se-
perti orang jang ampir tarik maoet. Sama sekal; aer
matanja bertjoetjoeran, maka enteng djoegalah rasa

hatinja terlebi enteng dari Morrel jang bersedihan
dan tida bisa melepasken aermatanja.

yAllah, toewan katakenlah pada orang-orang itoe,
jang akoe ini tocnangannja Valentine, kataken jang
dia itoelah sa-orang perampoewan serdiri dirinja jang
koe tjintai. Kataken jang maitnja sekalipoen akoe
jang mempoenjai !

Ternjatalah jang Morrel terlaloe sedi, seperti sa-
orang jang di langgar kilap, maka Morrel djato di
hadepan tempat tidoernja Vatentine.

Begitoe keras soesah dinsedi atinja Morrel, hing-
ga orang-orang jang ada di sitoe sekalian ketarik.
tarik, toeroet merasa soesah atinja Morrel. Doktor
d’ Avrigoij sekalipoen sampe hoewang moeka tida
bisa liat tingkanja Morrel jang begitoe berdoeka tji-
ta, sebabd’ Avrignij sendiripoen toeroet merasa, seba-
gimana keras adanja doekatjita sa’orang jang bertjinta.

Maskipoen de Villefort dengan tida ketaoewan apa
sebab, tjoema dari sebab ia liat Morrel begitoe sajang
dan tjinta sama Valentine, maka ia pegang tangannja
Morrel. Tetapi Morrel tida merasa apa-apa;iatjoema
pegang tangannja Valentine jang soedah dingin.
Bahna terlaloe sedinja dan ia tida bisa menangis,
sampe ia gigit-gigit seprei tempat tidoer itoe, seperti
orang jang gila, Bebrapa lama orang tida dengar
laen apa-apa di dalem itoe kamar, tjoema soewara
orang menangis. Toewan Noirtier toetoep sadja
matanja, maka sekali-sekali ia bernapas orang kaget,
sebab seperti orang jang ampir melepasken djiwanja,

Achir-achirnja de Villefort jang dapet menahan
atinja lebi doeloe, maka katanja pada Maximilaan:
otoewan, angkau kataken jang angkau tjintain Va-
lentine: angkaulah jang djadi toenangannja; tetapi
itoe semoewa akoe tida taoe, akoe tida tace, jang

angkau soedah terikat sama anakkoe; adapoen akoe
ampoenin padamoe jang dalem hal itoe, angkau ti-
da berkata-kata lebi doeloe sama akoe, angkau ini
akoe ampoenin, sebab ternjatalah kasedihan atimoe
jang eabenar-benarnja.”

Tetapi angkau liat sendiri orang jang begitoe keras
angkau tjinta-in soeda meninggalken ini doenia, ia
soedab tida oesah di sembajangi menoesia lagi, soe-
dah tida perloe, kerna ia sekarang soedah ada dalem
tangan Tochan jang Maha Moelia. Aloesnja soedah
mengadap bersembajang pada Allah sendiri, jang
ada di sini, melaenken kasarnja, koeroengannja.

Dari itoe soedahlah, lebi baik angkau ambil eela-
mat tinggal dari pada badan ini sadja, pegang tanganja
jang doeloe angkau harep’harep aken mendjadi seperti
tangan istrimoe, abis pegilah angkau boewat selama-
lamanja. Valentine sekarang tida perloe laen orang,
tjoema padri sadja aken di sembajangin.

Morrel jang berkoei, laloe bediri dan kaliatan
njata jang antjoer atinja, bahna teramat sedinja abis
katanja:

Toewankoe kliroe sanget, toewan salah sekali men-
doega jang akoe sekarang soedah misti laloe dari
sini, sebab ingatlah Valentine, sebagimana ia mening-
gal ini, boekan sadja perloe mendapet sa’orang pa-
dri, aken toeloeng oeroesin aloesnja, tetapi jang ia ter-
lebi perloe, ia itoe sa.orang jang sanggoep memba-
les. Toewan Villefort soeroelah ambil padri, akoe
jang nanti djadi pembalesnja.”

nApakah artinja perkata-anmoe, toewan?” berkata
de Villefort jang gemetar, takoet djangan Morrel
barangkali soedah djadi gila sama sekali.

pArtinja toewan,” berkatalah Maximiliaan, ,begini:
Toewankoe, bole di kataken berbadan doewa, jang

berbedahan sanget satoe dari pada lain; papanja
nona Valentine soedah sampe bersedihan ati, soedah
sampe mengoendjoek tjinta pada anaknja, adapoen lain
dari pada mendjadi papa, maka toewan de Villefort,
procureur karadja-an namanja,”

Matanja toewan Noirtier seperti menjala; dan d’
Avrignij dateng deket.

» Toewan,” berkata poela Morrel, jang dapet liat
masing-masing poenja pengrasa-an ati, sasoedahnja
mendengar omongnja, toewan, apa jang akoe hep-
dak kataken di sini, diketahoewi djoega oleh toewan-
koe, sama sadja seperti akoe, ia itoe akoe maoe bi-
lang jang Valentine mati terboenoeh.

Villefort toendoeken kapalanija, d’Avrignij dateng
lebi dekat lagi; Noirtier poenja mata seperti mengata-
ken ,ja” benar katanja Morrel.

»Dan di djaman sekarang ini toewan, berkata poe-
la Morrel, di djaman kita idoep sekarang, tidalah sa-
orang mahloek Allah ilang dari doenia dengan ka-
paksa, kendatipoen orang tida moeda dan bagoes se-
perti Valentine, maka tentoe misti di tjari taoe apa
lantaran sebabnja. Ajolah toewan procureur karadja-
an! berkata Morrel dengan bertambah-tambah, dja-
ngan kasi ampoen; akoe jang kasi taoe pada toewan
kadjahatan jang telah kedjadian di sini, biarlah toe-
wankoe tjari si pemboenoehnja.”

Maka Morrel memandang de Villefort serperti aken
menanja, adapoen de Villefort berganti-ganti me-
mandang Noirtier dan d’ Avrignij, seperti aken
minta toeloeng. Tetapi boekannja ia dapet bantoewan
dari papanja dan dari doktor, halnja kadoewa toewan
itoe sama sadja seperti Morrel.

Toewan Noirtier seperti kataken benarlah bitjara-
nja Morrel dan d’' Avrignij berkata ja memang.

Villefort marasa soesah aken melawan ini tiga
orang dan ferlebi soesah poela atinja mendenger
katanja Morrel sademikian maka katanja: ,Toewan,
angkau salah sekali, di dalem akoe poenja roemah
tida ada orang berboewat kadjahatan; ini semoewa
takdir Alla. Pertjoba an jang Maha Koewasa, tetapi
tid:lah ada orang jang di boenoeh dalem roemakoe.

Matanja Noirtier seperti kalocwar lelatoe; d’ Avrignij
poenja moeloet di boekanja aken bitjara, tetapi Morrel
angkat tangannja seperti aken hendak soeroe orang
berdiam.

nAkoe bilang: jang di sini crang telah memboe-
noch I” berkata Morrel dengan soewara, seperti soe-
wara di dalem koeboer; satoe-satoe perkata-an masoek
di dalem ati. Akoe kataken pada toewankoe, jang
Valentine ini, nommor ampat jang kena di boenoeh
di dalem ampat boelan. Akoe bilang padamoe toewan,
soedah ampat ari kemarinja orang tjoba, aken mem-
boenoeh Valentine, tetapi oleh kerna pendjaganja
toewan Noirtier, loepoetlah akal orang itoe.

Akoe kataken dengan tentoe pada toewan, orang
soedah tambahin ratjoennja, atawa orang soedah
pake ratjoen laep, maka itoe dapetlah ia sampeken
maksoednja. Akoe bilang pada toewan, jang toewan
sendiri djoega tace ini hal sama djoega seperti akoe,
sebab toewan doktor doeloe dalem pangkatnja mene
djadi doktor, dan dalem pangkatnja mendjadi sobat,
telah soeda h tegorin sama toewan.

»O! toewan, angkau ini soedah gila sama sekali,*
berkata Villefort jang tjari akal aken lepasken diri-
nja dari ini soesah.

nAkoe gila?” berkata Morrel, ,biarlah toewan d’
Avrignij jang bitjara. Tanja padanja toewan, apa
dia masih ingat perkata-an itoe jang di katakennja

di keboa; ja di kebonnja roemah ini, di itoe ma
lem djoega, koetike matinja njonja de Saint Me-
ran, koetika toewan kadoewa kira tiada ada orang
laen jang dengar itoe perkata-an, jang lagi membitjara-
ken kamatian itoe jang amat mererasken hati. Toe-
wan poen kataken lagi takdirnja Allah jang Maha
Moelia, adapoea kliroe sanget, aken kasi salah pada
jang Maha Moelia itoe, sebab boekan kahendak Allah
aken hambanja mati di boenoeh orang,

Villefort sama doktor d' Avrignij pada memandang
satoe sama laen.

»J8, ja, toewan inget sadja,” berkata Morrel, sebab
semoewa perkata-an itoe, jang di ketaken dengan
diam-diam, telah keua di dengar koepingkoe. Di itoe
malem, koetika akoe dengar begimana lemas toewan
de Villefort poenja ati, aken tida maoce pertjaja jang
orang di dalem roemahnja mati di ratjoenin, wadjiblah
‘ia lekas kasi taoe hal ini semoewa pada pembesar jang
tsah. Tjoba akoe telah soedah menabah-in atikoe
di koetika itoe, nistjaja tiadalah panti kedjadian
seperti sekarang ini, sekarang akoe sendiri kasi salah
dirikoe, jang akoe ada tjampoer tangan djoega dalem
kamatiannja Valentine, sebab akoe di koetika itoe
malem tida lekas kasi taoe sama policie, dari pada
hal jang kedjadian dan jang di sangkaken oleh doktor.

Ja, Valentine jang tertjinta, soenggoe akoe bersa-
lah, tetapi apa boleh boewat, biar begimana, akoe
nanti misti membales; pemboencehan ini, nommor
ampat dan njata sekali, djikaloe angkau poenja papa
tinggalin padamoe, Valentine, pertjajalah soempahkoe
biar sampe di oedjoeng boemi, akoe nanti dapet si
pemboenoeh.”

Abis berkata-kata begitoe banjak, atinja jang pe-
noeh ampir petjah telah moelai mendjadi enteng, sa-







